
ካብ ጀዛን ክሳብ ዓረዛን ግዝግዛንካብ ጀዛን ክሳብ ዓረዛን ግዝግዛን ክእለት ኣዘራርባክእለት ኣዘራርባ

ገጽ  7ገጽ  7

ኣብ’ቲ ሰንሰለት - ‘ነይረን ኣብ’ቲ ሰንሰለት - ‘ነይረን 
ኣለኹን!’ኣለኹን!’

ኣብ ግዜ ጥንሲ ዝረኣዩ ጥዕናዊ ኣብ ግዜ ጥንሲ ዝረኣዩ ጥዕናዊ 
ጸገማትጸገማት

ካብ ዝኽርታት ወርሒ ሰነ - ኣይረሳዕናዮን!
ኣሸቀልቲ ወያነ፡ ብ13 ግንቦት 1998 ብመገዲ ‘ፓርላማ ኢትዮጵያ’ ኲናት-

ውክልና ኣዊጆም ቀዳማይ ሃቐነኦም ኣብ ክፍላ-ሰነ ምስ ተረዂመሸ፡ መሪሕነት 
ጃንዳ ተኣኪባ፡ ሕን-ሕነ ስዕረታ፡ ነቲ ካብ ፈለማ ወጢናቶ ዝነበረት ኣብ ኢትዮጵያ 
ዝነብሩ ኤርትራውያን ናይ ምብራር ሓሳድን ግፍዓዊን ተግባራ ዘፈጽም፡ ላዕለዋይ 
ሃገራዊ ኮሚቴ ኣቘመት። 
   ኤርትራውያን ነበርቲ ኢትዮጵያ፡ ሳላ ባህሊ ህርኩትና፡ ዝበዝሑ ሰብ ሃብቲን 

ትካላትን ሕፉራትን ክቡራትን ሰባት እዮም ዝነበሩ። ጃንዳ ወያነ ብደገፍ ህ.ግ. ኣብ 
መንበር 4-ኪሎ ምስ ተዀየጠት ድማ፡ ብገንዘብ ይኹን ብዝተፈለለየ ደገፋት 
ስልጣና ከተደልድል ብርካ ኣጽኒዖሞ’ዮም። ወያነ ግን ብቕንኢ ትጥምቶም ነበረት። 
ኮነ ድማ፡ ‘ሚሽን ጃንዳ ዋሽንግቶን’ ምስ ተቐበለት፡ ቀናእ ብፈታዊኡ ስለዝጅምር፡ 
ተቐዳዲማ ዓይኒ ዘውደቐትሎም፡ ነዞም ርኹባት ኤርትራውያን እያ።
   ብ12 ሰነ 1998፡ እታ ጃንዳ፡ ‘ጸጥታዊ ስግኣት’ ዝኾኑ ኤርትራውያን ካብ 

ስራሕ መንግስቲ ክባረሩ፡ ሃገራዊ ኣገልግሎት ወዲኦም ኣብ ኢትዮጵያ ዝቕመጡ 
‘ልኡኻት ሻዕብያን’ ዝተጣየሱ ተጋደልቲን ከኣ ‘ምሩኻት’ ስለዝኾኑ ኣብ ማእሰርቲ 
ክጸንሑ ምዃኖም ብወግዒ ኣወጀት። ድሕሪ’ዚ ካብ ኣዲስ-ኣበባ ጀሚርካ ኣብ ኩሉ 
ከተማታትን ገጠራትን፡ ሰባት ካብ ኣባይቶምን ትካላቶምን እናለቐምካ ምድጓን ዓቢ 
ጅግንነታዊ ስራሕ ኮይኑ ቀጸለ። በዚ ክሳብ ሳልሳይ ራብዓይ ወለዶ፡ ዘርኢ ጸብጺብካ 
መብዛሕትኡ ግዜ ካብ ፍርቂ-ለይቲ ንድሓር ብኣዝዩ ኣርዓዲን ኣሸባሪን ኣገባብ 
ዝተፈጸመ ሰላማውያን ሰባት ናይ ምልቃም፡ ምድጓን፡ ምእሳር፡ ምቕጥቃጥ፡ ኣብ 
መወዳእታ ከኣ ምብራርን ራስያ ንብረትን ዘጣመረ ግፍዒ፡ 80,000 ኤርትራውያንን 
ኤርትራዊ መበቆል ዘለዎም ኢትዮጵያውያንን፡ ሃንደበት ካብ ቤት ንብረቶም 
ተማሕዮም፡ ኣብ ድኽነት፡ ከቢድ ሕሰምን ጭንቅን ወደቑ። ናትናኤል ክለይ 
ዝተባህለ ኣውስትራልያዊ ናይ ሕጊ ምሁር፡ ንገለ ግዳያት ድሕሪ ምዝርራብ፡ “እቲ 
ተግባር ምስ’ቲ ኣብ ካልኣይ ውግእ ዓለም ኣብ ናዚ-ጀርመን ዝተፈጸመ ምስጓግ 
ኣይሁድ ዝመሳሰል’ዩ” ክብል ገሊጹዎ። 
  ቀዳሞት ስርዓታት ኢትዮጵያ፡ ኣብ ልዕሊ ህዝቢ ኤርትራ መስክሕ ግፍዒታት 

ፈጺሞም እዮም። እንተኾነ ሕን-ሕነ ስዕረት ዒላማ ዘይፈሊ ኣልማማ ቅትለትን 
ምቅጻል ዓድታትን እምበር፡ ከምዚ ናይ ወያነ ንነፍሲ-ወከፍ፡ ህይወቱን ንብረቱን 
ኣጽኒዕካ ሕርር ኩምትር ኢሉ ኣዳምነቱን ምፍጣሩን ከምዝጸልእ ዝገብር ክፍኣትን 
ሕስድናን ኣይተራእየን። ሕማም ሕርሲ ዝተታሕዛ ነብሰ-ጾራት፡ ኣብ ሕክምና ሓድሽ 
መብጣሕቲ ዝገበሩ ውጽዓት ኢንፊዩዥን ነቒልካ ምስቶም ዝባረሩ ምጽንባር፣ 
ሓራስ ካብ ናጽላኣ፡ ቆልዑ ካብ ወለዶም፡ ወለዲ ካብ ደቆምን መጻምድቶምን 
ብመደብ ፈሊኻ ምስጓግ፣ ናጽላታትን ደቂ 80-90 ዓመት ኣረጋውያንን፡ ኣብ መቐነዪ 
ቦታ ዳጒንካ መግቢን መድሃኒትን ከልኪልካ ምንዋጽ፣ ናይ ኣእምሮ ሕሙማን፡ 
ኣብ መንገዲ ዝጸንሑ ቆልዑ፡ “ኣበይ’ዩ ዓድኻ?” እናበልካ ሓፊስካ ምብራር፣ ኣብ 
ዶባት ደይ መደይ ኢልካ ፈንጂ ብዘለዎ ከባቢታት ከምዝሰግሩ ምግባር፣ ብድሕሪት 
ተዂሲ ከፊትካ ምጭናቕ ወዘተ. እቲ ክፍኣትን ጭካነን ጸዊኻ ኣይውዳእን። 
ማሕበረሰብ ዓለም ነዚ ሕልና ኣልቦ ገበን ከም’ቲ ዝድለ ኣይኮነኖን። ብሰብኣውነት 

እትመጻደቕ ዋሽንግቶን ኣፉ ዓቢሳቶ። ዋናኣ ዝኣመነት ጃንዳ ድማ፡ “ኣብ ኢትዮጵያ 
ዝነብር ዝዀነ ወጻእተኛ፡ ሕብሪ ዓይንኻ ኣይተፈተወናን እንተድኣ ኢልናዮ፡ ክወጽእ 
ጥራይ’ዩ ዘለዎ” ክትብል ተበዲዓ። ያኢ ደጊፎም እንተላሃይዋ፡ ኣብ መንበረ ስልጣን 
ኣዲስ ኣበባ ንሓዋሩ ተንከሽክሽ መሲሉዋ።
   ህዝቢን መንግስቲን ኤርትራ፡ ብሓሳድ ተግባር ሓደ ዕሱብ ጉጅለ ነዲሮም 

ሕነ ክፈድዩ ኣይሓሰቡን። እኳ ድኣ ሃገራዊ ባይቶ ኤርትራ፡ ብ26 ሰነ 1998 ኣብ 
ዘውጽኦ መግለጺ፡ ስርዓታት ሓለፍቲ - ህዝብታት ኤርትራን ኢትዮጵያን ግን 
መናብርቲ ምዃኖም ብምስትውዓል፡ ብኣንጻር ኢሰብኣዊ ተግባር ናይታ ጃንዳ፡ 
ኣብ ልዕሊ ኢትዮጵያውያን ተጻባኢ ስጉምቲ ከይውሰድ፡ ኢትዮጵያውያን ኣብ 
ኤርትራ ብሰላም ናይ ምንባር፡ ምስራሕን ትካላት ምክያድን መሰሎም ሕልው 
ምዃኑ፡ እዚ መሰል’ዚ ብዝኾነ ኣካል ምስ ዝጠሓስ፡ ጥርዓን ከቕርቡ ከምዝግባእ፣ 
እዚ ፖሊሲ’ዚ እቲ ግጭት እንተዓረገ እውን ፍጹም ከምዘይቅየር ብወግዒ ኣፍለጠ። 
ስልጡን ባህሊ ኤርትራውነት፡ በዓል ዕዉት መስመር ብሱል መሪሕነት፡ ብልቦና 
እምበር ብስምዒት ስለዘይምራሕ!

ቦርድ ክፍሊ ጋዜጣቦርድ ክፍሊ ጋዜጣ

ባጽዕ - ፕረዚደንት ሃማደኤ ንደቂ-ኣንስትዮ 
ሰሚናር ኣካዪዳ

ፕረዚደንት ሃገራዊ ማሕበር ደቂ-
ኣንስትዮ ኤርትራ ወ/ሮ ተኽኣ 
ተስፋሚካኤል፡ ብ6 ሰነ ኣብ ባጽዕ - ንደቂ-
ኣንስትዮ ሰራሕተኛታት መንግስቲ፡ ኣብ 
ምሕያል ሞያዊ ብቕዓትን ኮማዊ ውዳቤን 
ዘተኰረ ሰሚናር ኣካዪዳ።
ኤርትራውያን ደቂ-ኣንስትዮ፡ ከም 

ዋልታን ማእገርን ብምዃን ኣብ 
ምምጻእ ናጽነትን ምኽባር ልኡላውነትን፡ 
ከምኡ’ውን ኣብ ምምካት ኩሉ-መዳያዊ 
ተጻብኦታት ንዝገበራኦ ልዑል ኣበርክቶ 
ዝጠቐሰት ወ/ሮ ተኽኣ፡ ማሕበራዊ 

ፍትሒ ዝሰፈኖ ሕብረተሰብ ንምህናጽ 
ኣብ ዝግበር ጻዕሪ ተራአን ብቐሊል 
ከምዘይግመት ኣረዲኣ።
 ደቂ-ኣንስትዮ ኤርትራ፡ ብቓልሰን 

ዘረጋገጻኦ መሰልን ማዕርነትን፡ ድሕሪ 
ናጽነት’ውን ብግብራዊ ተሳትፎ ይድርዓኦ 
ከምዘለዋ ጠቒሳ ድማ፡ ናብ’ዚ ደረጃ’ዚ 
ዘብጽሐ ክብሪታት ናብ ወለዶታት 
ብዝግባእ ንምስግጋር፡ ናይ ኩሉ ኣካል 
ሕብረተሰብ ጻዕሪ ወሳኒ ከምዝኾነ ኣገንዚባ።
መንእሰያት ደቂ-ኣንስትዮ፡ ተሳታፍነተን 

ኣብ ዝተፈላለየ ሞያታት ውጽኢቱ ኣብ 

ባይታ ጐሊሑ ይርአ ከምዘሎ ዝሓበረት 
ወ/ሮ ተኽኣ፡ ድኽነት ንምውጋድን 
ቁጠባዊ ዕብየት ንምርግጋጽን ኣብ 
ዝትግበር ልምዓታዊ መደባት ዘለወን 
ኣበርክቶ ዘሐብን ምዃኑ ገሊጻ።  
ኣብ መወዳእታ፡ ደቂ-ኣንስትዮ ብሓፈሻ 

ሰራሕተኛታት ከኣ ብቐንዱ ሞያዊ 
ክእለተን ንምብራኽ ጻዕሪታተን ከሐይላ 
ብምልባው፡ ዘሎናዮ መድረኽ - ክብርታት 
ሕብረተሰብ ኣብ ምኹስኳስን ናብ መጻኢ 
ወለዶ ኣብ ምትሕልላፍን ረዚን ሓላፍነት 
ከምዘሰክመን ኣተሓሳሲባ።

ቤት-ትምህርቲ ደቂ-ጽንዓ ዓይነታዊ ሓገዝ ረኺባ
ኣብ ንኡስ ዞባ ድባርዋ እትርከብ 

መባእታን ማእከላይን ደረጃ ቤት-
ትምህርቲ ደቂ-ጽንዓ፡ ሸውዓተ ዓድታት 
ተወሃሂደን ብዝወሰዳኦ ተበግሶ፡ 100 
ሰደቓታት ብሓገዝ ረኺባ። 
ነቲ ንዋታዊ ሓገዝ፡ ዓድታት ደቂ-ጽንዓ፡ 

ዓዲ-በሊሕ፡ ጨዓት፡ ጽንዕቶ፡ ዓዲ-ናህባይ፡ 
ዓዲ-ሓርቦን ዓዲ-ኩኒኤልን ልዕሊ 234 
ሽሕ ናቕፋ ወጻኢ ከምዝገበራሉ፡ ወኪል 
ኤሪና ሓቢሩ።
ኣብ’ቲ ናይ ምርኽኻብ ስነ-ስርዓት፡ ካብ 

ቤት-ጽሕፈት ትምህርቲ ንኡስ ዞባ ድባርዋ 
- ሱፐርቫይዘር ተኽለማርያም 

ተስፋይ፡ ህዝቢ እተን ዓድታት ንዝወሰድዎ 
ተበግሶ ድሕሪ ምምጓስ፣ ነበርቲ ሽከቲ 50፡ 
ነበርቲ ዓዲ-ባሮ ድማ 85 ሰደቓታት - 
ኣኣብ ዓዶም ንዝርከባ ኣብያተ-ትምህርቲ 
ከምዘበርከቱ ሓቢሩ።
ሓላፊ ኣሃዱ ማሕበራዊ ኣገልግሎት 

ኣቶ ኣብርሃም ዮሴፍ ብወገኑ፡ ህዝቢ 
ተዋዲዱሉ ንዘሎ ናይ ትምህርቲ ዕድል 
ብግቡእ ክጥቀመሉን ንደቁ ከተባብዕን፡ 
ኣብ ምዕቃብ ንብረትን 
ምምላእ ዝጐደለን ከኣ 
ኣተኲሮ ክገብር 

ኣዘኻኺሩ።
መባእታን ማእከላይን ደረጃ ቤት-

ትምህርቲ ደቂ-ጽንዓ፡ ኣብ’ዚ እዋን እዚ 
ብስሩዕ ዝመሃሩ 1,161 ተመሃሮ ኣለውዋ። 
ብተወሳኺ፡ ን56 ተመሃሮ ኣገልግሎት 

ቅድመ-ትምህርቲ ኣብ ምሃብ ትርከብ።
ደቂ-ጽንዓ፡ ካብ ድባርዋ ንሸነኽ ምዕራብ 

18 ኪሎ-ሜተር ርሒቓ ትርከብ።

ሂምቦል  ኣንጸባሪቓሂምቦል  ኣንጸባሪቓ

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ቅሳነት ተወልደ

ኣብ’ቲ ሰንሰለት - ‘ነይረን ኣለኹን!’ጥዑምዝጊ ተስፋይ

ነፍሲ-ወከፍ ሰብ፡ ህኑጽ/ዝተሃንጸ መንነት 
ኣለዎ። እዚ፡ ካብ’ቲ ንሓቀኛ መንነቱ 
ክኽውል እናፈተነ - ስኑዕ መንነት ክላበስ 
ካብ ዝህቅን ወጻኢ ማለት እዩ። ኩሉ 
ሰብ፡ በቲ ብሕሉፉ ግዱስ ዝኸውን ኸኣ፡ 
መሰረት ህሉው መንነቱ እኩብ ሕሉፉ 
ምዃኑ ስለዝርደኦ እዩ። ስለዝዀነ ድማ 
እዩ፡ ኣብ ህሉው ግዜ ኰይኑ ንእንታይነቱ 
- ማለት ንክብረቱ፡ መትከሉ፡ ሰባት ኣብኡ 

ዘለዎም ኣረኣእያ. . . ክግምግም እንከሎ፡ 
ሓደ ካብ’ቶም ብቐዳምነት ዝሰርዖም፡ 
ናብ ሕሉፍካ ምልስ ኢልካ ምፍታሽ 
ዝኸውን። 
ካብ ናይ ቀረባ ክሳብ ናይ ርሑቕ 

ሕሉፉ ሃሰስ ይብል’ሞ፡ ብገለ ካብ’ቶም 
ሕሉፍ መዝገብ ዛንታታቱ ሕጕስ ይብል። 
ገሊኣቶም፡ እናኽዝክሮም ክሳዱ ንከቕንዕን 
እንታይነቱ እወታዊ ትርጉም ንክረኽበሉን 
ዝድርኹ ናይ ሂወቱ ዓበይቲ ምልክታት 
ክዀኑ ይኽእሉ። ወትሩ ድማ ኣብኣቶም 
ክነብር ይብህግ። እዞም ዘሐጕስዎ ወይ 
ዘሐብኑዎ ኣካል ታሪኹ እዚኣቶም፡ ኣብ 
ሰባት ክብሪ ከም ዘግዝምዎ ይፈልጥ እዩ። 
ስለ’ዚ ድማ፡ ኣዐርዮም ክጐልሑሉን ኩሉ 
ሰብ ክፈልጠሉን ይደሊ። 
ንገለ ካብ ሕሉፋቱ እውን፡ ከም 

ሻሙ ዝርእዮም ኣለዉ። እዞም ብዙሕ 
ዘይግደሰሎም መዝገብ ሕሉፍ፡ ተራ 
ፍጻመታትን ዘየንእዱን ዘየሕምዩን ስለ 
ዝዀኑ፡ ኣብ ምንዳይ መንነቱ ትርጉም 
ከም ዘይብሎም ገይሩ ብምውሳድ፡ ሸፈፍ 

ኢሉ ጥራይ ይሓልፎም። ኣድህቦኡ 
ኣብ’ቶም ዓበይትን ኣብ ከባቢኡ ጽቡቕ 
ዝና ከም ዘትሩፉሉ ዝኣመነሎምን 
ፍጻመታት ገይሩ - ምፍታሹ ኣየቋርጽን። 
ብርግጽ፡ እቶም ዘሐጕስዎ ወይ እውን 

ዘጕህይዎ ሕሉፍ ውሳነታት ውሑዳት 
እዮም። እዞም ውሑዳትን ጕሉሓትን 
መዝገባቱ፡ ኣብ ሓጺር ግዜ፡ ማለት ኣብ 
ናይ ቋሕ-ሰም ግዜ፡ ኣብ ካልኢታት፡ ኣብ 

ደቓይቕ፡ ኣብ ሰዓታት. . . ዝተፈጸሙ 
ክዀኑ ይኽእሉ። ገሊኣቶም ድማ 
ብዝተኣሳሰረ መስርሕ ንነዊሕ ግዜ 
ዝሰጐሙ፡ ምናልባት እውን ንዝበዝሐ 
ክፋል ናይ ዕድመኡ ዝበሓቱ ክዀኑ 
ይኽእሉ እዮም።
ኣብ ሓደ እዋን፡ ብምሉእ እምነትን 

መብጽዓን፡ ፍትሒ ንዝተሓረሙ ሰባት 
ክሕግዝ ዝተበገሰ፡ ኣብ ሓደ እዋን ምእንቲ 
ሓርነትን ናጽነትን ደቂ-ሰብ ንኽቃለስ 
ዝወሰነ፡ ሓንቲ መዓልቲ ንጽጉማት ቈልዑ 
ንኽሕግዝ ዘንቀደ. . . ሰብ፡  ምናልባት 
ድሕሪ’ቲ ውሳነ፡ ንምሉእ ዕድመኡ 
ዝወስድ ጉዕዞ ክቕጽል ይኽእል። 
ንሕውየት ተፈጥሮ ዝከኣሎ ንኸበርክት 
ምስ ገዛእ-ነብሱ ቃል ዝኣተወ ሰብ፡ ካብ 
ጻዕሪ ከይተፈልየ፡ ብዕግበት ተኸቢቡ፡ 
ክሳብ ግዜ ሞቱ ከገልግል ይኽእል። ኣብ 
ምርምርን ምድህሳስ ሓደሽቲ ነገራትን 
ዘድሃበ ሰብ፡ ናብ’ቲ ብዓቕሙ ክበጽሖ 
ዝኽእል ዝለዓለ ርኽበት ክሳብ ዝበጽሕ 
ዕድመኡ የወፊ። 

በዚ ኰይኑ በቲ፡ መንነት ናይ ዝዀነ 
ይኹን ሰብ ኣብ መጻኢ ክረአ ስለ 
ዘይክእል፡ ሰብ፡ ህሉው ደረጃኡ ብዘየገድስ፡ 
ምሉእ ብምሉእ ኣብ ሕሉፉ ዝምርኰስ 
መንነት ኣለዎ። ምናልባት “ሎሚ ወይ 
ሕጂ ከመይ ኣሎ - እዩ ዝረአ” ዝብል 
ኣይሰኣንን ይኸውን። ግናስ እታ “ሕጂ” 
እትበሃል መዐቀኒ ግዜ፡ ክሳብ እነድምጻ 
እውን ዕድል ስለዘይትህብ፡ ግዜ ናብ 

ሕሉፍን መጻኢን ምምቃላ 
ይቐልል። 
ሃገራት ወይ ከተማታት 

ሃገርና፡ ሰላም ውዒለን ክንብል 
እንተድኣ ዄንና፡ እታ መዓልቲ 
ብሰላም ምስ ሓለፈት ጥራይ 
ኢና ብምትእምማን ክንዛረብ 
እንኽእል። እታ መዓልቲ ምስ 
ሓለፈት እንተ ዀይኑ ድማ፡ 
ብዛዕባ ሕሉፍ ደኣ’ምበር፡ ብዛዕባ 
ህሉው ግዜ ኣይኰንናን ንገልጽ 
ዘለና። 
ከተማታት ሄሮሽማን ናጋሳኪን፡ 

ክሳብ’ቲ ኣብ ናይ ቋሕ-ሰም እዋን 
ከም ዘይነበራ ዝገበረን ኣጽናቲ 
ኣጽዋር፡ ኣብ ንቡር ኩነታት እየን 

ነይረን። ነበርተን እውን ኣብ’ታ ዕለት 
ብዛዕባ ዝፍጠር ኣሰቃቒ ፍጻመ ኣመት 
ኣይነበሮምን። እታ “ሎሚ” ዝተባህለላ 
ዕለት፡ ጫፋ ከይተበጽሐ ጠሊማስ፡ ብኡ 
ንብኡ ናብ ታሪኽ ተቐይራ። እታ 
ዝደቐቐት ጭላፍ ናይ ሓንቲ ካልኢት፡ 
ደርማስ ዕንወት ኣስዒባ ናብ ድሕሪት 
ተወንጪፋ። 
ወዲ-ሰብ፡ ኣብ ዝዀነ ይኹን ናይ ቋሕ-

ሰም ህሉው ግዜ፡ እንታይ ከም ዝገጥሞ 
ኣብ ኢዱ ክርእዮ ዝኽእል ኣይኰነን። 
ኣመሪካውያን፡ “9/11” ኢሎም ዝጸውዑዎ 
ናይ ዕንወት ፍጻመ ክሳብ ዝኽሰት፡ እታ 
ከም ርእሰ ሓያላን እትፍለጥ ሃገር፡ 
ይትረፍዶ ብሰማይ ብዘንሳፍፋ ነፈርቲ፡ 
ብትሕቲ ባይታ ብዝለምም ስርሒት 
እኳ ዝትንከፉ ይመስሉ ኣይነበሩን። እታ 
ሃገር ንዝዀነ ይኹን ሓደጋ ክትከላኸል 
ዓቕሚ ከም ዘለዋ ጥራይ ዘይኰነ፡ ዓቕሚ 
ከም ዝበዝሓ እዩ - እቲ ኣብ ዝበዝሐ 
ዝነበረ እምነት ወይ ግምት። ኣብ ሓጺር 
እዋን፡ እታ ሃገር፡ መለኮታዊ ሓይሊ ከም 
ዘይብላ ዘግህድ ዕንወት ተራእዩ። እቲ 
ፍጻመ ኣብ ኣሰሩ፡ ኣካል ታሪኽ ኣመሪካ 
ኰይኑ ተመዝጊቡ። ዓለማት፡ ኣብ’ታ 
ንጃፓን ከም ዘንበርከኸት ዝዝረበላን 
ዝዀነት ሃገር ዘይትዳረጎ ውሕስነት 
ጸጥታ ከም እትውንን ዝኣምናላን ሃገር 
ዝጸንሐን ኣረኣእያ ቀይረን። እንታይነት 
ኣብ ሕሉፍ ጥራይ ከም ዘይህነጽ ዘርኢ 

ኣብነት እዩ።     
ደረት ሎሚን ትማሊን ንምርኣይ 

ደኣ’ምበር፡ ቀንዲ ዛዕባናስ ወዲ ሰብ እዩ። 
ሕሉፍ ግብሪ፡ ኣተሓሳስባ፡ ነጸብራቕ. . . 
ናይ ነፍሲ-ወከፍ ሰብ ቀንዲ ህንጻ መንነቱ 
እዩ። “ትማሊ እንታይ ነበረ ዘይኰነስ፡ 
ሎሚ ከመይ ኣሎ በል!” ዝብሉ መሰልቲ 
ኣለዉ። ንጹር ግዜ ናይ ትማሊን ሎሚን 
ግን ክነግሩ ኣይክእሉን። እታ ትማሊ 
ዝብሉዋ፡ እታ ድሮ ታሪኽ ኰይና ኣብ 
ምህናጽ መንነት ዝተደመረት እያ። 
መንነት፡ ትማሊ እንታይ ኣንጺፍካ፡ 
ብሰንሰለት ትማሊኸ እንታይ ኣብ 
ምዕማም ትርከብ ኣለኻ እዩ። 
ሰብ፡ ብታሪኹ ክሕበን ዘሎን ንቡርን 

እዩ። ታሪኽ፡ ኣብ ባንኪ ከም ዘዋህለሎ 
ቅሙጥ ገንዘብ ናይ ምርኣይ ኣጋውል 
ክህልዎ ግን ክውንነት ኣይኰነን። መስርሕ 
ታሪኽ፡ ማይጨሎት ተሓጺብካ ምስ 
ኣእከልካ ክዳውንትኻ ለቢስካ እትእለየሉ 
ኣይኰነን። መስርሕ ታሪኽ፡ መበገሲን 
ምዕራፍን ኣለዎ። እቲ መበገሲ፡ ጽኑዕ 
እምነት፡ መትከል፡ ኣብ ኣእምሮ ህያው 
ራኢ ምንባር፡ ርእሰ-እምነት. . . ክኸውን 
እንከሎ፡ እቲ ጉዕዞ ድማ፡ ተሪር ተጻዋርነት፡ 
ምጽማም፡ ተወፋይነት፡ መስዋእቲ. . . 
እዩ። ታሪኽ ድሕሪ’ቲ ትሉም ምዕራፍ 
እውን ደው ኣይብልን። እምነት ኣብ 
ዕላማ፡ ኣብ ዝዀነ ይኹን ግዜን ኩነትን 
ኣይምህምንን፡ ጽንዓት ኣብ ብድሆታት 
ኣብ ዝዀነ ይኹን ግዜን ኩነታትን 
ኣይፈኵስን፡ መንገዲ መትከል፡ ኣብ ዝዀነ 
ይኹን ግዜን ኩነትን ኣይሕደግን። 
መንነት፡ ማለት ውሽጣዊ ምስሊ 

ወዲ ሰብ ኣብ’ዚ እዩ ዝግለጽ። ሓያሎ 
ዘይቅዱው ናይ ቀረባ ሕሉፍ ዘመዝገበ 
ሰብ፡ ኣብ ህሉው እዋን ነቲ ድሒሩ 
ዝፈጸሞ ዘይቅዱው ዛንታ እናኣጕለሐ 
ክሕበን ኣይክእልን። ሰንሰለት ታሪኽ 
ክሳብ ኩርዅሮና ዝተዘርገሐ እዩ። ሓያሎ፡ 
ብእወታዊ ተግባራቶም ብሉጻት ክበሃሉ 
ዝጸንሑ ሰባት፡ ኣብ ናይ ቋሕ ሰም ግዜ 
ብዝፈጸሙዎ ዘሕፍር ታሪኽ፡ ማዳ ታሪኽ 
ክፈስሶም ተራእዮም እዮም።                   
ንኣብነት፡ ብዛዕባ ሰውራ ኤርትራ 

ዓሚቝ ኣፍልጦ ዘይብሉ ሰብ፡ ኣብ 
ጉዕዞ ናብ ዕላማ ክሳብ ክንደይ ዓበይቲ 
መስገደላት ከም ዝተሓልፈ ክትንትኖ 
ኣይክእልን። ብሓቂ ድማ፡ ነቲ ናጽነት 
ህያው ዝገበረ ውድብ ህዝባዊ ግንባር፡ 
ከም ጥሙር ሓይሊ ዘርኢ ደኣ’ምበር፡ ነቲ 
ጥሙር ሓይሊ ዝፈጠረን ዘዕበየን ቃልሲ 
ምስ ውሽጣዊ ብድሆታት ዘርእያ ኣዒንቲ 
ዘይብሉ ውሑድ ኣይኰነን። 
እታ ኣንፈታ ናብ ናጽነትን ሓርነትን 

ዘቕነዐት ባቡር፡ ንዓሰርተታት ዓመታት 
ኣብ ጕዕዞ ነይራ። ሓንቲ መዓልቲ እውን 
ደው ኣይበለትን። ኣብ’ቲ ኣመና ሓባጥ 
ጎባጥ ዝዀነ ጉዕዞ ቃልሲ፡ ንተሳፈርታ 
እናሓቘነት መፈጠሮም ከተጽልኦም 
እንከላ፡ ትንፋስ ምስ ዘሕጽር ጽንዓት 
ጕዕዞኦም ይቕጽሉ ነይሮም። ሃው ብዝበለ 
ጸድፊ ሒዛቶም ክትንቈት እንከላ፡ ክሳብ 
መስዋእቲ ተጸሚሞም። ኣብ’ቲ ሞት 
ብዓቢኡ ኣብ ፊቶም ተገቲሩሉ ዝነበረ 
እዋን፡ መርከብ ዕላማ ሒዞም መንገዲ 
ቀጺሎም። 
ነቲ ገና ኣብ ምብጋስ ክዓጥቁዎ ዝነበሮም 

ጽንዓት፡ ምጽማም፡ እምነት ዘይዓጠቑ፡ ከም 
ኣውቶቡስ ናይ ከተማ ቃሕ ኣብ ዝበሎም 
እናደየቡ፡ ኣብ ቃሕ ዝበሎም ወሪዶም 
ናብ ባህ ዝበሎም ጎደና ቀይሮም። መልኣከ 
ሞት፡ ልዕሊ ዝዀነ ይኹን ሰብ ንዓኣቶም 
ፈርዩ ተራእዩዎምን ኣርዒዱዎምን። 
ምቾት፡ ልዕሊ መሳፍርቶም ኣህሪሩዎም። 
ነቲ ናጽነት ዝበሃል ክቡር ነገር፡ ብሂወት 
ተባዓት ሰባት ክሳብ ዝበጽሑዎ፡ ደሃይ 
ኣጥፊኦም ኣብ መሽጐራጕር  ተሓቢኦም። 
ጽኑዕ እምነትን ድሙቕ ራኢን 

ዝነበሮም፡ ነቲ ዝነቐሉሉ ዕላማ ትንፋሶም 
ክህቡ ቅሩባት ዝዀኑ ግን፡ ኣብ ጉዕዞ 
ናይ’ታ መርከብ ንሓንቲ ካልኢት እውን 
ኣይተፈልዩን። በቲ ናይ ረመጽ ጎደና 
ጕዕዞ ተፈሊሙ ክሳብ ዝዛዘም፡ ምስ’ታ 
ናይ ቃልሲ መርከብ ሓርጐጽጐጽ እናበሉ፡ 
ኣብ መሪር ጉዕዞ ነይሮም። ወይ ድማ 
ኣብ ፍቐዶ ጎደናታት እናተሰውኡ ጐደና 
ሓርነት ኣጣጢሖም። ነቲ ናይ ሓበን 
መንገዲ ብዘይ እልይ ምልይ ዛዚሞምዎ። 
ጕዕዞ ንሓርነት ጀሚሩ፡ ምድረ-ሰማይ 

ብጓህሪ ምስ ተኸድነ፡ “የለኹን” ዝበለ፡ 
እዚ እውን ሓደ ካብ’ቲ ንመንነቱ ዝሃነጸ 
ክስተት ምዃኑ ክርሰዖ ኣይግባእን። ነቲ፡ 
ብጾቱ ከም ዝግድዑ እናፈለጠ ካብ 
መርከብ ነጢሩ ዝተሓብኦ ገዲፉ፡ በቲ ኣብ 
ከብዲ መርከብ ገድሊ ዝተጓዕዞ ሕሉፉ 
ጥራይ ክንየት እንተ በለ፡ ታሪኽ ካብ 
ምብጋስ ክሳብ ምዕራፍ ዝቕጽል ሰንሰለት 
ምዃኑ ኣይተገንዘበን - ወይ ድማ 
ክግንዘብ ኣይደለየን። 
 እንታይነት ወዲ ሰብ ካብ መበገሲኡ 

ክሳብ ኩርኹሮኡ እዩ ዘሎ። ብዛዕባ እታ 
እትስዕብ ካልኢት ዋላ ሓደ ክዛረብ 
ኣይክእልን። ኣብ ጽባሕ ይኹን ኣብ 
ነዊሕ መጻኢ ዝፍጠር ክስተት እውን ኣብ 
መዝገብ የለን። ዘሕብን መንነት፡ ስለ ሰናይ 
ዕላማ ጕዕዞ ጀሚርካ ኣብ ምፍጻም 
እዩ ዘሎ። ሰናይ መንነት፡ ኣብ ዝተወሰነ 
ርሑቕ ወይ ቀረባ፡ ኣብ ቁርጽራጽ ጉያ 
ምንባር ኣይኰነን። ቅዱው መንነት 
ኣብ’ቲ ሰንሰለት “ነይረን ኣለኹን!” እዩ።

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ካብ ጀዛን ክሳብ ዓረዛን ግዝግዛን
ኣብ ዓንቀጽ መበል 14 ክፋል ናይዚ 

ኣርእስቲ’ዚ፡ ብዘይካ’ታ ምስ ኣሃዱታት 
ክ/ሰራዊት 16 ብምውህሃድ ኣብ ጎልጅ 
ኣጥቂዓ ብግርማይካ ተጠውያ ናቕፋ 
ዝኣተወት ሓንቲ ቦጦሎኒ ናይ ብርጌድ 
24፡ ኵላተን ብርጌዳት ክ/ሰራዊት 52 
ካብ ከባቢ ጋሽን ዛይደኮሎምን ተላዒለን 
ናብ ላዕላይ ባርካ ከም ዘምርሓ፣ ኣብ 
ማይ-መደፍን ከባቡኡን ምስ በጽሓ’ውን 
ኣድላዪ ናይ ጕዕዞ ምቅርራባት 
ክገብራ ከም ዝጀመራ ኣዘንቲና ኔርና። 
መቐጸልታ ናቱ እንሆ፦
ክልተኦም ብርጌዳት ክ/ሰራዊት 52 

ዓቕሞም ዘፍቅዶ ንጕዕዞ ምቅርራባቶም 
ምስ ወድኡ፡ ኣብ መጀመርታ መጋቢት 
ካብ ማይ-መደፍ ተላዒሎም ብዝተፈላለየ 
ኣንፈት ጕዕዞ ጀመሩ። ብርጌድ 24 ናብ 
ደቂ-ዓንዱ ገጹ ከምርሕ ከሎ፡ ብርጌድ 
45ን በራኺ ሃይለ ምስ ዝጠርነፈን ክልተ 
ሓይሊ ኣጋር ከቢድ ብረትን ክፍልታት 
ክፍለ ሰራዊትን ድማ ኣብ 8 መጋቢት 
ደርሰነይ ወዓለ። ካብ ደርሰነይ ከባቢ 
ሰዓት 16፡00 ነቒሉ ሩባ ዓንሰባ ሰንጢቑ 
ንምሸቱ ንጽርግያ ኣስመራ ዒላ-በርዕድ 
ኣብ ሽንድዋ በቲኹ፡ ብዋራ ሓሊፉ ናብ 
መዓልዲ ወረደ። ትሽዓተ መጋቢት ኣብ 
መዓልዲ፣ 10 መጋቢት ኣብ ፍቸይ፣ 
ካብኡ ብዒላዕሮን ዋዓስን ኣቢሉ ዕለት 
13ን 14 ኣብ ኣምባ ገለብ ኣዕረፈ።
ብሓፈሻ እዚ ነዊሕ ጕዕዞ’ዚ ክብድ 

ዝበለ ነበረ። ክፍልታት ናይቲ ክፍለ 
ሰራዊትን ብርጌድን ካብ ላዕላይ ባርካ 
ጀሚሩ ንብረቱ መጽዓኛ ኣድገ-በቕሊ 
ተጠቒሙ እዩ ተጓዒዙ። ካብ ገርገር ናብ 
ደርሰነይ ክበጽሕ ጥራይ፡ መሓዛት ናይ 
ጕርዕን ዓቐበት በያንን ንምስጋር ከቢድ 
ድኻም ኣሕሊፉ እዩ። መስመር ጽርግያ 
ኣስመራ ዒላ-በርዕድ ብሽንድዋ ቆሪጽካ 
ኣብ ምስጋር’ውን ተመሳሳሊ ብዙሕ 
ሃልኪ ነበሮ። ነቲ ተኣፋፊ መስመር’ቲ 
ንምስጋሩ ኣባላት 06 ዓቢ ተራ ነበሮም። 
ሓደ ካብኣቶም ረዘነ ተስፋይ (ባሻይ) 
እዩ። 
ረዘነ (ባሻይ) ጥርናፈኡ ምስ 06 ሰሜን 

ምስ በዓል ኣፍሮ ዝነበረ ኮይኑ፡ ኣብ 
ስርሒት ድግድግ ኮነ ኣብ ምስጋር 
ናይዚ ብርጌድ’ዚ ዓቢ ኣስተዋጽኦ 
ካብ ዝነበሮም መራሕቲ መንገዲ ሓደ 
እዩ። ብርጌድ 45 ኣብ ደርሰነይ ኣብ 
ዝወዓለትሉ ዕለት፡ ንሱን ብጾቱን ነቲ ካብ 
ሽንድዋ ንሸነኽ ድግድግ ኣብተን ገዛእቲ 
ኮረቢት ዝዓረደን፡ ናብ ባልዋ ወገን 
ዝነበረን ሓይሊ ጸላኢ ኣብ ምክትታል 
ወዓሉ። እዚ ተጠቒሱ ዘሎ ነቝጣታት 
ጸላኢ ካብቲ ተጋደልቲ ክሰግርሉ 
ዝተመርጸ መስመር ብዘይ መጠን 
ቀረባ እዩ። ግን፡ እቶም ስለያ እንከላይ 
ንስነ-ልቦናን ድኹም ጎድኒ ጸላኢን 
ኣጸቢቖም ዘጽንዑ ይመስሉ። ቅድሚ 
እተን ሓይልታት ምስ ክፍልታተን ነቲ 
ጽርግያ ክበትካኦ ምጅማረን፡ ንመሳርዕ 
ስለያ 52 ካልኦትን ኣብ ኣፍንጫ ጸላኢ 
ተጸጊዖም ከም ዝከታተሉ ተገብረ። 
እዚ ማለት ከኣ፡ ጸላኢ ኣብ ልዕሊ’ቲ 
በቲ ጽርግያ ዝሰግር ሰራዊት ወገን 
መጥቃዕቲ ንምግባር ምንቅስቓስ እንተ 
ኣርእዩ፡ ናብኡ ተጸጊዖም ብምጽናሕ 

መበል 15 ክፋል

ኣደቡ ንምትሓዝ ዝዓለመ ነበረ።
እቲ ብርጌድ ምስ ክፍልታት ክፍለ 

ሰራዊት ንጽርግያ ክበትኽ ክጅምር ከሎ 
እምበኣር፡ ከምዚ ልዕል ኢሉ ዝተገልጸ 

ኣድላዪ ጥንቃቐታት ኣማሊኡ ነበረ። 
ከም ውጽኢቱ ኸኣ እቲ ብርጌድ 
ብዘይ ገለ ተጻብኦ ነቲ ጽርግያ በቲኹ 
ንጽባሒቱ ረፋድ መዓልዲ በጽሐ። 
እንተዀነ፡ እቲ ብርጌድ ካብ ደርሰነይ 
ክሳብ ባሕሪ ዝበጽሕ፡ ሓበሬታ ኮይኖም 
ንጸላኢ ክሕግዙ ዝኽእሉ ኣሰራት 
ተሪፎሞ ከይኮኑ ገለ ስክፍታታት 
ተፈጢሩ ነይሩ እዩ። ዋላ’ኳ እቲ ሰራዊት 
ካብ ማይ-መደፍ ክብገስ ከሎ ጀሚሩ፡ 
ወተሃደራዊ ረድዮታት ርክብ ብምዕጻው 
ልዑል ዝዀነ ጸጥታዊ ጥንቃቐ ኣማሊኡ 
እንተነበረ፡ ካብ ቍጽጽር ወጻኢ ዝዀኑ 
ሓደ-ሓደ ነገራት ግን ኣይተሳእኑን።  
ንኣብነት፡ ካብቶም ናብ ኣፍንጫ 

ጸላኢ ተጸጊዖም ምንቅስቓስ ንኸይገብር 
ኣብ ሓለዋ ዝነበሩ ኣባላት ስለያ ክ/
ሰራዊት 52 ሓደ፡ ኣብ መዝገቡ ድቃስ 
ውሲዱዎ ስለ ዝጠፍአ ንግዜኡ ኣሻቓሊ 
ኵነት ተፈጢሩ ነበረ። ብዘይካ’ዚ 
እቶም ተጋደልቲ ነቲ ቅጥራን ጽርግያ 
ረጊጾም ክሰግሩዎ ከለዉ፡ ሕቃቕ ሳምና 
ከም ኵርሽ ተጠቒሞም ኣንጻር ጸላኢ 
ፈኸራታት ጽሒፎም ገዲፎም ነይሮም 
እዮም። ብቐንዱ ከኣ፡ እቲ ኣብ ፍርሒ 
ተዋሒጡ ኣብ መዛግቡ ኮይኑ ድምጺ 
ርጋጽ ተጋደልቲ ከዳምጽ ዝሓደረ ጸላኢ 
ነቲ ምንቅስቓስ ክከታተሎ ሓዲሩ ነይሩ 
እዩ። ሓደ-ኽልተ ዝደኸማ መጽዓኛ 
ኣባቕል ኣብ መንገዲ ዝተረፋ’ውን 
ኣይተሳእናን። ሽሕ’ኳ እቲ ደቂሱ 
ዝተረፈ ተጋዳላይ ድሒሩ ብዝበጽሐ 
ሓበሬታ መሰረት ኣብ ኢድ ጻላኢ 
ከይወደቐ ኣብ ደቂ-ዓንዱ ምስ ብርጌድ 
24 ከም ዝተጸንበረ እንተ ተረጋገጸ፡ 
ኣንፈት ምንቅስቓስ ተጋደልቲ ዝሕብር 
እኹል ኣሰራትስ ኣብ ጸላኢ በጺሑ 
እዩ።  
ሰራዊት፡ ብፍቸይን ምራራን ኣቢሉ 

ናብ ዒላዕሮ ክወርድ ከሎ ጠሊ ክራማት 
ባሕሪ ስለ ዝተቐበሎ እቲ ዝጸንሖ ድኻም 

ብመጠኑ ፍዅስ በለሉ። ኣብ ዒላዕሮ 
ንሓጺር ግዜ ምስ ብርጌዳት 13ን 22ን 
ተራኸቡ። ሰለስቲኦም ብርጌዳት ኣብቲ 
ጸልማት ምስ ተሓዋወሱ፡ ተጋጊኻ 

ምስ ዘይናትካ ኣሃዱ ከይትኸይድ 
ምስትውዓል ዝሓትት ኵነት ተፈጥረ። 
ናይ ጠበናጁ፡ ሸሪጥ፡ ባረላታትን ካልእን 
ጨርባሕባሕ ዕጥቂ ተጋዳላይ ምስ 
ተወሰኾ ኣብቲ ሩባ ፍልይ ዝበለ ሃዋህው 
ተፈጥረ። እተን ክፍልታት’ውን ንናይ 
ኣድገ-በቕሊ መጽዓኛታተን ብኣግማል 
ክትክኣ ስለ ዝጀመራ፡ ኣብቲ ሩባ 
ብናይ ኵሉ ዓይነት ምንቅስቓሳት 
ዕልቕልቕ በለ። ካብ ዒላዕሮ ወጺአን 
ድሕሪ ዝገበራኦ ሓጺር ሓባራዊ ጕዕዞ 
ግን፡ ኣንፈት መንገደን ስለ ዝተፈላለየ 
ሓድሕደን ኣይተራኸባን።
ብርግጽ፡ ሰለስተአን ብርጌዳት ካብ 

ዒላዕሮ ወጺአን ንጎላጕል ኣልጋዕታ 
ሰንጢቐን ናብ ሩባ ረበል ብምጽንባር 
ሰሜናዊ ምብራቕ ኣንፈት ሒዘን 
ንዝተወሰነ ሰዓታት ሓቢረን ተጓዒዘን 
ነይረን እየን። ድሓር ግን ብርጌድ 45 
ነቲ ካብ ጎቦታት ኣምባ መንጭዩ 
ብጸጋም ናብ ሩባ ረበልን ዋዲ-ላብካን 
ዝጽንበር ሩባ ዋዓስ ብምኽታል፡ ሃንደበት 
ናብ ምዕራብ ብምዕጻፍ፡ ካብተን ክልተ 
ብርጌዳት ተፈልያ ብጎቦ ኣምባ ኣቢላ 
ናብ ጎላጕል ገርበት (ገለብ) ኣምርሐት። 
ብርጌድ 13 ናይ ክፍለ ሰራዊት 61 
ከኣ፡ ንሽዕብ የማን እናሓደገት ዒን ረጊጻ 
ናብ ሻባይ-መንደር ዘነጻጸረ መጥቃዕቲ 
ንምፍጻም ናብ ሸነኽ ምብራቕ ኣፍዓበት 
ተጓዕዘት። እተን ኣብ ምድምሳስ ናደው 
እዝ ንምስታፍ ሽዑ ናብ ምብራቕ 
ኣፍዓበት ዝተጓዕዛ ሓይልታት ብርጌድ 
13፡ ቦጦሎኒታት 1ን 3ን (ክልተ 
ቦጦሎኒታት) ጥራይ ነበራ። ብርጊድ 
22 ናይ ክፍለ ሰራዊት 85 ብወገና፡ 
ምስ ብርጌድ 13 ክሳብ ዒን ተመሳሳሊ 
ጕዕዞ ድሕሪ ምፍጻም፡ ናብ ማእከል እዚ 
ናደው ዝቐንዐ መጥቃዕቲ ንምፍጻም 
ናብ ደቡባዊ ሸነኽ ኣፍዓበት ኣምርሐት።
እዘን ክልተ ብርጌዳት’ዚኣተን፡ ኣብ 

መወዳእታ 1980ታት ኣብ ሰፊሕ 

ከባቢታት ድሕሪ መስመር፡ ንጸላኢ 
ሕማም ርእሲ ኰይነናኦ ዝጸንሓ እየን። 
ንኣብነት፡ ብርጌድ 22 ኣብ ነሓሰ 1987 
ቅናፍና ምስ ሃረመት፡ ጸላኢ ተወሳኺ 

ሓይሊ ስለ ዘንቀሳቐሰ፡ ብርጌድ 13 
ንመደብ ጸላኢ ንምዝራግ ነዊሕ ጕዕዞ 
ሓሊፋ ኣብ ጡብ-ጎርዞ ከባቢ ዓዲ-ቐይሕ 
ኣጥቅዐት። ግን ጸላኢ በዚ ኣይተዓገሰን፣ 
ቀጺሉ ካብ ደቀምሓረ ናብ ማይ-ዓይኒ 
ሓደ ድልዱል ሓይሊ ስለ ዘንቀሳቐሰ፡ 
ብርጌዳት 13ን 22ን ተወሃሂደን 
ክወቕዓኦ ምስ ተዳለዋ ጸላኢ ቀልጢፉ 
ሃደመ። 
ድሕሪ’ዚ ብርጌድ 13 ገገው ኣብ 

ዝተባህለ ከባቢ ሰንዓፈ ነቊጡ ንዝነበረ 
ሓይሊ ጸላኢ፣ ኣብ መስከረም 1987 
ኣብ ድግሳ ዓስኪሩ ንዝነበረ ሓይሊ 
ጸላኢ፣ ኣብ ሕዳር 1987 ዓላ ንዝዓስከረ 
ሓይሊ ጸላኢ ደምሲሳ - ኣብ ልዕሊ 
ጸላኢ ከቢድ ክሳራ ኣውረደት። ናብ 
ሰምሃር ብምስጋር’ውን ኣብ መስመር 
ኣስመራ ባጽዕ ናይ ድብያ ስርሒታት 
ኣካየደት። ሓደ ካብኡ እቲ ካብ ወደብ 
ባጽዕ ንብረት ጽዒነን ናብ ኣስመራ 
ክድይባ ይተኣኻኸባ ንዝነበራ ኮለኛ 
ንምድምሳስ ኣብ ማይ-ኣጣል ዝተኻየደ 
ዘይተዓወተ ድብያ እዩ። እቲ ፈተነ 
ድብያ’ቲ፡ ሓደ ክስሊ ንቕድሚት 
ዝሓለፈ ወተሃደር ኣብ ቦታ ድብያ ምስ 
በጽሐ ንሓንቲ ሓይሊ ናይታ ብርጌድ 
ርኣያ’ሞ፡ ርእዩ ከም ዘይረኣየ እናደረፈ 
ንድሕሪት ተመልሰ። ካብ ቦታ ድብያ 
ድሕሪ ምርሓቑ ድማ ሓንቲ ጥይት 
ንሰማይ ተኰሰ። መልሲ ናይቲ ዝተላእከ 
ስለያ ክጽበ ዝጸንሐ ኮለኛ ድማ፡ ኣብ 
ናይ ሕጂ መቓብር ሓርበኛታት ምጽዋዕ 
ምስ በጽሐ ጕዕዞኡ ደው ኣበለ።
ድሕሪ’ዚ፡ ብስዉእ ምሕረትኣብ (ወዲ 

ጸገዳይን) ኣካሉ ሃይለን ትምራሕ ሓንቲ 
ቦጦሎኒ ምስ ሓንቲ ሓይሊ ኣጋር 
ከቢድ ብረት ብፎሮን ሩባ ሓዳስን 
ኣቢላ ንደቡብ ክትምለስ እንከላ፡ ዝተረፋ 
ክልተ ቦጦሎኒታት ድማ ኣብ ታሕሳስ 
1987 ናብ ሰሜናዊ ባሕሪ ሰገራ። በዚ 
መሰረት፡ እተን ናብ ሰሜን ዝሰገራ 

ክልተ ቦጦሎኒታት ናይታ ብርጌድ፡ ካብ 
ሰሜናዊ ባሕሪ እናተበገሳ ኣብ ካርነሽምን 
ድንበዛንን፡ ከምኡ’ውን ኣብ መስመር 
ባጽዕ፡ ምስ ሓይልታት ብርጌድ 22 
ብምልፋን ዝተፈላለየ ንኣሽቱን ዓበይትን 
ስርሒታት ኣካየዳ። ሓደ ካብቲ ምስ 
ብርጌድ 22 ብምውህሃድ ዝተኻየደ 
ዘይተመደበን ናይ ኣጋጣሚ ክበሃል 
ዝከኣልን፡ ግን ከኣ ንጸላኢ ኣሰንባሪ 
ዝዀነ ስርሒት፡ እቲ ኣብ መፍገር 
ገሊል ንጸላኢ ዝወረዶ ሓደጋ እዩ። ሽዑ፡ 
ሓይልታት ናይ ክልተአን ብርጌዳት 
ኣብ ማይ ኣጣል ናይ ድብያ ስርሒት 
የካይዳ ነበረ። ኣብቲ ኣጋጣሚ’ቲ ግን፡ 
41 ዝብዝሑ ቀኚ (ስለያ ጸላኢ) ነተን 
ኣብ ቅድሚት ዝነበራ ሓይልታት ኣብ 
መፍገርገሊል ምስ በጽሓ ኣሕለፈን’ሞ፡ 
ብድሕሪት ኣብ ልዕሊ ዝነበረ ክፍልታት 
ናይተን ብርጌዳት ተጋደልቲ ተዅሲ 
ብምኽፋት ሓደ ተጋዳላይ ኣባል 
ብርጌድ 22 ማረኸ። ድሕሪኡ ግን፡ እቲ 
ጠልቀፍቀፍ ክብል ጭራ ነብሪ ዝሓዘ 
ጸላኢ ኣይጠዓሞን፣ ንሓለዋ ድሕሪት 
ብዝተረፋ ክልተ ጋንታታት ተጋደልቲ 
ተኸቢቡ፡ ኣብ ዒላ ገመል ብዘይ ሓደ 
መላሲ ኣውያት ፍጹም ተደምሰሰ። 
ብርጌድ 22 እውን ብዘይካ’ቲ ምስ 

ብርጌድ 13 ዘካየደቶ ልፍንታዊ 
ስርሒታት፡ ካብ ሰሜናዊ ባሕሪ 
እናተበገሰት ኣብ ሰሜን፡ -ከባቢታት 
ካርነሽምን ድንበዛንን- ተደጋጋሚ 
መጥቃዕቲታት ከተካይድ ዝጸንሐት 
ምዃና ይፍለጥ። እዞም ክልተ 
ብርጌዳት እዚኣቶም፡ ኣብ ከምዚ 
ዝበለ ትንፋስ ዘይህብ ምንቅስቓሳትን 
ስርሒታትን ድሕሪ ምጽናሕ’ዮም፡ 
እምባኣር ኣብ ምድምሳስ እዚ ናደው 
ንምስታፍ ናብ ምብራቕን ደቡባውን 
ኣፍዓበት ገጾም ዝተንቀሳቐሱ።
ብርጌድ 45 ብወገና፡ ምስ ብርጌዳት 

22ን 13ን ሓቢራ ብሩባ ረበል ንዝተወሰነ 
ርሕቀት ምስ ተጓዕዘት፡ ኣብ ምጽንባር 
ሩባ ዋዓስ ምስ በጽሓ፡ በይና ተፈልያ 
ናብ ኣምባ (ገለብ) ደየበት። ኣብ ኣምባ፡ 
ግዝያዊ ኮሚሳር ክፍለ-ሰራዊት ኣብርሃም 
ዓንዶም (ዓፋን) ንኣዘዝቲ ሓይልታት 
ኣኪቡ ዕላማ ናይቲ ጕዕዞ መግለጺ 
ሃበ። ድሕሪ’ዚ እቲ ሰራዊት ክልተ 
መዓልቲ ንዘይመልእ ግዜ ኣብቲ ቦታ 
ድሕሪ ምዕራፍ፡ ናብ ዓጎምበሳ (ምዕራብ) 
ኣንፈት ሒዙ ጕዕዞኡ ቀጸለ።
ካብ ዒላዒሮ ንደሓር ኣብ ዝተኻየደ 

ጕዕዞ፡ መንገዲ ናይ ምምራሕን 
ንሰራዊት (ተጋደልቲ) ብኣካልን 
ብካርታን ወተሃደራዊ ዕላማታት ኣብ 
ምሕባርን ዝለዓለ ሓላፍነት ዝተሰከሙ 
ኣካላት ነይሮም እዮም። ሰነዳት ከም 
ዝሕብሩዎ፡ ሓላፊ ስለያን ጸጥታን ን/
ዞባ ኣፍዓበት ተጋዳላይ ማና ኣርኣያን 
ሓላፊ ዞባዊ ሰራዊት ማ/ምብራቕ 
የማነ ጊለኡን ካብ መስሓሊት ክሳብ 
ደቡብን ምብራቕን ኣፍዓበት ጽጹይ 
መጽናዕቲ ከካይዱ ጸኒሖም እዮም። በዚ 
መሰረት፡ እዚኣቶምን ህዝቢ ማእከላይ 
ምብራቕ ኤርትራን ኣብ ምጥጣሕ 
ባይታ መጥቃዕቲ ደቡብን ምብራቕን 
ኣፍዓበት፡ ወሳኒ ተራ ከም ዝነበሮም እዩ 
ዝፍለጥ። 

ይቕጽልይቕጽል

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ኣብ ግዜ ጥንሲ ዝረኣዩ ጥዕናዊ ጸገማትግዜ ጥንሲ ብሳምንታት እዩ ዝቑጸር፡
፡ ጥንስቲ ክትኮንሉ እትኽእሊ እቲ 
ዝበለጸ ግዜ፡ ኣብ ፍርቂ ዑደተ-ጽግያት 
እዩ። እታ ዝጸገየት እንቋቑሖ ኣብ 
ማህጸን ክትምዕብል ካብ ዝጀመረትሉ 
ግዜ ኣትሒዙ ክሳብ እቲ ቆልዓ 
ዝውለድ ዘሎ ንውሓት እዋን፡ ‘ግዜ 
ጥንሲ’ ተባሂሉ ይጽዋዕ። 
ጥንሲ ንኣስታት 9 ኣዋርሕ ወይ 40 
ሳምንታት ይጸንሕ። ግዜ ጥንሲ፡ ካብታ 
ናይ መጀመርታ መዓልቲ ናይ’ታ 
ዝሓለፈት ምፍሳስ ደም ጽግያት (እቲ 
ሓቀኛ ጥንሲ ቅድሚ ምግጣሙ 
ዘሎ ከባቢ ክልተ ሳምንታት) ጀሚሩ 
ይቑጸር። ግዜ ሕርሲ ድማ፡ ካብ’ታ 
መወዳእታ ናይ ጽግያት ደም 
ዝተራእየሉ ግዜ ጀሚርካ ድሕሪ 40 
ሳምንታት የጋጥም። 
ምልክታት ጥንሲምልክታት ጥንሲ
ጓል-ኣንስተይቲ ጥንስቲ ምዃና ዘርኢ 
ምልክታት ካብን ናብን ዝፈላለ’ኳ 
እንተኾነ፡ ኣብተን ቀዳሞት ሰለስተ 
ኣዋርሕ - ንግሆ ክትንስእ እንከላ 
ዕውልውል ምባል፡ ከተምልስ ምድላይ፡ 
ድኻም፡ ሽውሃት ምዕጻው ወዘተ 
ከተርኢ ትኽእል። ጽግያት ደው 
ምባል፡ ኣብ ኩለን ደቂ-ኣንስትዮ ዝርአ 
ምልክት እዩ። ቃንዛ ጡብ፡ ካብ ንቡር 
ወጻኢ ምጽላም ኣፍ ጡብ፡ እቲ ካልእ 
ምልክታት ጥንሲ እዩ።
ካብ ኣርባዕተ ክሳዕ ሸውዓተ ወርሒ 
ዘሎ ጥንሲ፡ ንመብዛሕትአን ደቂ-
ኣንስትዮ እቲ ዝመችአ ግዜ ኣብ 
ጥንሲ እዩ። ኣብዚ ግዜ እዚ፡ እተን 
ደቂ-ኣንስትዮ ምሉእ ሓይሊ ክስመዐን 
ተኽእሎኡ ዕዙዝ እዩ። 
ጓል-ኣንስተይቲ ነፍሰ-ጾር ምዃናን 
ዘይምዃናን ምሉእ ብምሉእ ዝንጸር፡ 
ሕክምናዊ መርመራ ብምግባር ጥራሕ 
እዩ።
ዕሸልዕሸል
ሓንቲ ነፍሰ-ጾር ካብ ራብዓይ ወይ 
ሓሙሻይ ወርሒ ጥንሳ ጀሚሩ፡ እቲ 
ዕሸል ክንቀሳቐስ እንከሎ ክትሰምዖ 
ትኽእል እያ። እታ ነፍሰ-ጾር ቦካር 
ምስ ዘይትኸውን፡ ነቲ ምንቅስቓስ 
ኣቐዲማ ከተስተብህለሉ ትኽእል እያ። 
እቲ ምንቅስቓስ ናይቲ ዕሸል ከኣ፡ ኣብ 
ሰሙን ንዝተወሰነ ግዜ ጥራይ ክስምዓ 
ይኽእል። ድሕሪ ቁሩብ ሳምንታት 
ግና፡ መዓልታዊ ክስምዓ ይጅምር። 
ዕሸል ሸውዓተ ወርሒ ኣብ ዘቑጽረሉ 
እዋን፡ ኣስታት 1 ኪሎ ግራም 
ይምዘን። ኣስታት 35 ሰንቲ ሜትር 
ንውሓት ይህልዎ። እዚ ዓቐን’ዚ ካብን 
ናብን እታ ነፍሰ-ጾር ክፈላለ ይኽእል 
እዩ። ኣብዚ ግዜ’ዚ እቲ ዕሸል ምሉእ 
ብምሉእ ይምዕብል። 
ዕሸል፡ ኣብ መወዳእታ ናይ ጥንሲ 
ኣዋርሕ ሚዛኑ ኣዝዩ ይዓቢ። ኣብ 
መወዳእታ ሻሙናይ ወርሒ፡ ከባቢ 3 
ኪሎ ግራም ይምዘን። ቅድሚ ሕርሲ 
ዘሎ ናይ መወዳእታ ወርሒ፡ እቲ 
ዕሸል ኣቃውማኡ ይቕይር። ርእሱ 
ናብ ጐሎ ናይ’ታ ኣደ ይገብር። ኩሉ 
ነገሩ ንሕርሲ ድልው ይኸውን። 

ጥንሲን ጥዕናዊ ጸገማትንጥንሲን ጥዕናዊ ጸገማትን
መብዛሕትአን ነፍሰ-ጾራት፡ እቲ ጥንሲ 
ዝኾነ ጥዕናዊ ጸገማት ከየስዓበለን እየን 
ዝገላገላ። ገለ ግና ምስ ጥንሲ ተኣሳሲሩ 
ዝመጽአን ሕማማት ኣሎ። ሓደ ሓደ 
እዋን፡ እታ ጓል-ኣንስተይቲ ቅድሚ 
ነፍሰ-ጾር ምዃና ዝነበራ ጥዕናዊ 
ጉድለት፡ ኣብ ግዜ ጥንሲ ጸገማት 
ክፈጥረላ ይርአ እዩ። 
ዝኾነ ኾይኑ፡ እታ ነፍሰ-ጾር 
ብኣጋኡ ግቡእ ጥንቃቐን ሕክምናዊ 
ምክትታልን ምስ እትገብር፡ ኣብ 
ልዕሊኣን ኣብ ልዕሊ’ቲ ዕሸልን ክስዕብ 
ዝኽእል ሕልኽላኻትን ጥዕናዊ 
ጸገማትን ክውገድ ይከኣል እዩ። 
ገለ ካብቶም ልሙዳት ምስ ጥንሲ 
ዝተኣሳሰሩ ጥዕናዊ ጸገማት፦
  ጸቕጢ ደም ጸቕጢ ደም
ኣብ ግዜ ጥንሲ ዝመጽእ ልዑል 
ጸቕጢ ደም፡ እቲ ካብ ልቢ ናብ 
ካልኦት ኣካላትን መዳሕንትን ዝወስድ 
ሻምብቆ ደም ‘ኣርተሪ’ ምስ ዝጸብብ 
እዩ። እቲ ዝፍጠር ልዑል ጸቕጢ ደም 
ግቡእ ሕክምናዊ ክንክን ብምግባር 
ምቁጽጻሩን ምክትታሉን ምስ ዘይከኣል፡ 
ቅድሚ መዓልቱ ወይ ትሕቲ ንቡር 
ክብደት ሰብነት ዘለዎ ዕሸል ክትገላገሊ 
ዘለኪ ተኽእሎ ዝዓበየ እዩ። 
  ሕማም ሽኮር ኣብ ግዜ ጥንሲሕማም ሽኮር ኣብ ግዜ ጥንሲ
ነፍሰ-ጾር፡ ኣካላታ ብግቡእ ሽኮር 
ክምስርሕ ምስ ዘይክእል፡ ሕማም ሽኮር 
ኣብ ግዜ ጥንሲ ከጋጥማ ይኽእል። 
እዚ ጸገም’ዚ ኣብ ደማ ልዑል ዓቐን 
ሽኮር ከምዝህሉ ይገብር። ከም’ዚ 
ዓይነት ጸገም ዘጋጠማ ነፍሰ-ጾር፡ ምስ 
ሓኪም ብምርድዳእ ኣብ ኣመጋግባኣ 
ጥንቃቐ ክትገብር ይግባእ። ምስ ጥንሲ 
ዝመጽእ ሕማም ሽኮር ድሕሪ ሕርሲ 
ይጠፍእ እዩ። 
  ምምራዝ ደም   ምምራዝ ደም 
ኣብ ነፍሰ-ጾራት ዝርአ ምምራዝ ደም 
(Preeclampsia)፡ ድሕሪ 20 ሰሙናት 
ዕድመ ናይቲ ጥንሲ ኣብ ዘሎ ግዜ 
እዩ ዘጋጥም። ልዑል ጸቕጢ ደምን 
ሕማም ኩሊትን ዝኣመሰሉ ጥዕናዊ 
ጸገማት ከስዕብ ይኽእል። ከምዚ 
ዓይነት ጥዕናዊ ጸገም ዘጋጠመን ነፍሰ-
ጾራት ክሳብ ዝገላገላ ቀጻሊ ሕክምናዊ 
ሓገዝ እዩ ዝግብረለን። ኣዝዩ ሓደገኛ 
ብምዃኑ’ውን፡ ነቲ ጥንሲን ነቲ 

መዳሕንትን ብኣጋኡ ምእላይ ገለ 
ካብቲ ዝግበር ሕክምናዊ ሓገዝ እዩ። 
  ምብርዓን ጥንሲ ምብርዓን ጥንሲ 
ምብርዓን ጥንሲ ኣብ ቀዳሞት 20 
ሰሙናት ግዜ ጥንሲ እዩ ዝርአ። 
ምብርዓን ጥንሲ ምሉእ ጥዕናዊ 
ብቕዓት ኣብ ዘለወን ነፍሰ-ጾራት 
እውን ከይተረፈ እዩ ዘጋጥም። ኣብ 
ገሊአን እውን ጥንሲ ከም ዘለወን 
ከይስተብሃላ ከጋጥመን ይኽእል እዩ። 
ስለ’ዚ፡ እዚ ዓይነት ምስ ጥንሲ ዝመጽእ 
ጥዕናዊ ጸገም’ዚ ንምክልኻሉ ዝከኣል 
ኣይኮነን። 
  ስሕወ-ደም ስሕወ-ደም 
ስሕወ-ደም (Anemia)፡ ኣብ ሰብነትና 
ትሕቲ ንቡር ቁጽሪ ቀያሕቲ ዋህዮታት 
ደም ምህላዎም እዩ ዘመልክት። 
‘ኣነምያ’ ዘለዎ ሰብ ብቐሊሉ ድኻም 
ሰብነት ይስምዖ። ቆርበት ሰብነቱ 
ፋሕሻው ይኸውን። ‘ኣነሚያ’ ብዙሕ 
ጠንቅታት እዩ ዘለዎ። ከም ‘ኣይረን’ 
ዝኣመሰለ መተካእታ መድሃኒት 
ብምውሳድ፡ ነቲ ጸገም ክትፍውሶ 
ይከኣል እዩ። ስሕወ ደም ብዙሕ ግዜ 
ኣብ ነፍሰ-ጾራት ደቂ-ኣንስትዮ ዝኽሰት 
ጥዕናዊ ጸገም እዩ። 
ምስ ጥንሲ ብዝመጽኡ ጥዕናዊ ምስ ጥንሲ ብዝመጽኡ ጥዕናዊ 
ጸገማት ዝጥቅዓ ደቂ-ኣንስትዮ ኣየኖት ጸገማት ዝጥቅዓ ደቂ-ኣንስትዮ ኣየኖት 
እየን?እየን?
ኣቐዲሙ ሕዱር ሕማም ዘለወን 
ደቂ-ኣስንትዮ፡ ቅድሚ ነፍሰ-ጾር 
ምዃነን ምስ ሓኪም ክዘራረባ ይግባእ። 
ምስ ሓኪም ከይተመያየጥኪ ነፍሰ-ጾር 
እንተዄንኪ ግና፡ እቲ ዝግበረልኪ 
ሕክምናዊ ሓገዝ መብዛሕትኡ ኣብቲ 
ጥንሲ ዘድሃበ እዩ ዝኸውን። 
ሕማም ሽኮር፡ መንሽሮ፡ ልዑል 
ጸቕጢ ደም፡ ረኽሲ፡ ብጾታዊ ርክብ 
ዝመሓላለፉ ሕማማት (ንኣብነት ‘ኤች.
ኣይ.ቪ.’)፡ ሕማም ኩሊት፡ ሕማም 
ምንፍርፋር፡ ዋሕዲ ደም - ገለ ካብቶም 
ኣብ ግዜ ጥንሲ ጸገማት ክፈጥሩ 
ዝኽእሉ ሕዱር ሕማማት እዮም። 
ካልኦት ኣብ ግዜ ጥንሲ ጸገማት 
ጥዕና ክፈጥሩ ዝኽእሉ ጸገማት፡
  ድሕሪ 35 ዓመት ዕድመ ነፍሰ-ጾር 
ምዃን፡
  ትሕቲ ዕድመ ነፍሰ-ጾር ምዃን፡
  ግዙእ ኣወለፍቲ ቀመማት ኴንኪ 
ነፍሰ-ጾር ምዃን. . . ወዘተ ክጥቀሱ 

ይኽእሉ። 
ሓንቲ ጓል-ኣንስተይቲ ነፍሰ-ጾር 
ምዃና ምስ እተረጋግጽ፡ ጥዕናኣን 
ጥዕና ናይ’ቲ ኣብ ከብዳ ዘሎ ዕሸልን 
ንምውሓስ ግቡእ ክንክን ክትገብር 
ይግባእ። ገለ ካብቶም ሓካይም ዝህብዎ 
ምኽርታት ንምጥቃስ፦ 
=> እኹል ቫይታሚን ‘ዲ’ን ፎሊክ 
ኣሲድን ምውሳድ፡
‘ፎሊክ ኣሲድ’ (Folic acid)፡ ፎሊክ ኣሲድ’ (Folic acid)፡ 
ቫይታሚን ‘ቢ’ ምዃኑ እዩ፡ ኣብ 
ማህጸን ዘሎ ዕሸል ኣብ መትናዊ 
ሻምብቆታት ጸገማት ከየማዕብል 
ዝሕግዝ መኣዛ እዩ። እዚ መኣዛ እዚ 
ናይ ምጥናስ መደብ ካብ ዝህልወኪ 
እዋን ኣትሒዝኪ፡ ብግቡእ ዓቐኑ 
ክትወስድዮ ተመራጺ እዩ። ጥንሲ 
ኣብ ዝሓዝክሉ እዋን ክትጅምርዮ 
ከም እትኽሊ እውን፡ ክኢላታት 
ይገልጹ እዮም። እቲ ጥንሲ ክሳብ 12 
ሳምንታት ዘቚጽር ክውሰድ ይከኣል። 
ቫይታሚን ‘ዲ’ (Vitamin D)፡ቫይታሚን ‘ዲ’ (Vitamin D)፡ እቲ 
ዕሸል ተሪርን  ጥዕና ዘለዎ ኣዕጽምቲን 
ኣስናንን ከምኡ’ውን ጭዋዳ 
ከማዕብል ይሕግዞ። መጠን ‘ካልሽዩም’ 
ከምኡ’ውን ‘ፎስፌይት’ ኣብቲ ዕሸል 
የመዓራርዮ፡፡ ቫታሚን ‘ዲ’ ብመልክዕ 
መተካእታ ከኒናታት ይዳሎ እዩ። እታ 
ነፍሰ-ጾር ዋሕዲ ናይዚ መኣዛ እዚ ከም 
ዘለዋ ምስ እትግንዘብ፡ ናብ ሓኪም 
ብምኻድ ክትወስዶ ይከኣል እዩ። 
* ቆርበት ሰብነታ ምስ ዝፍሕሹ፡ ምስ 
ዝደርቕ ከምኡ’ውን፡
* ብዙሕ ግዜ ኣብ ገዛ ተዓቢጣ 
ብምውዓል፡ እኹል ጸሓይ ብርሃን 
ትረክብ ከምዘየላ ምስ እትግንዘብ፡ 
ዋሕዲ ቫይታሚን ‘ዲ’ ከይህልዋ 
ናብ ሓኪም ብምኻድ ዘድሊ ምኽሪ 
ክትረክብ ትኽእል እያ። 
=> ነፍሰ-ጾር ንጥፍቲ ክትከውን => ነፍሰ-ጾር ንጥፍቲ ክትከውን 
ይግባእ፡ይግባእ፡
ነፍሰ-ጾር ኮይና እንተደኣ ተረዪዓ 
ትውዕል ኰይና፡ ንጥዕናኣን ንጥዕና 
ናይቲ ኣብ ከብዳ ዘሎ ዕሸልን ጽቡቕ 
ኣይኮነን።
ተረዪዐን ዝውዕላ ነፍሰ-ጾራት፡ ልዕሊ 
ንቡር ክብደት ሰብነት ከማዕብላ ዘለወን 
ተኽእሎ ዝለዓለ እዩ። ብሕማም ሽኮር፡ 
ሕጽረት እስትንፋስ፡ ቃንዛ ዓንዲ ሕቖን 
ሃርሃርታ ደምን ክጥቅዓ ይኽእላ እየን። 
ምውስውስ ኣካላት ናይ ምክያድ 
ልምዲ ዘለኪ ምስ እትኾኒ ድሕሪ 
ጥንሲ’ውን ነቲ ምውስዋስ ከተካይድዮ 
ይግባእ። ንውሓትን ክብደትን ናይቲ 
ተካይድዮ ምውስዋስ ኣካላት ምስ 
ሓካይም ተመያይጥኪ ክትልክዕዮ 
ከም ዘለኪ ግና ኣስተብህሊ። 
ምውስዋስ ኣካላት ናይ ምዝውታር 
ልምዲ ዘይብልኪ ምስ እትኾኒ፡ 
ምውስዋስ ኣካላት ኣብ ዘካይዳ ክለባት 
ክትኣትዊ ዘድሊ እኳ እንተዘይኮነ፡ 
ንጥፍቲ ክትኮኒ ከም ዘለኪ ግና 
ኣይትዘንግዒ። ምስ ዓቕምኺ ዝሳነ፡ 
ብእግሪ ምጉዓዝን፡ ኮፍ ኢልካ 

ኣእዳውካን ኣእጋርካን ምንቅስቓስን 
ዝኣመሰሉ ምውስዋስ ኣካላት ክትገብሪ 
ትኽእሊ።
ነፍሰ-ጾር፡ ኣብ ሰሙን ኣርባዕተ ሳዕ 
ን30 ደቓይቕ ዝጸንሕ ፍዂስ ዝበለ 
ምውስዋስ ኣካላት ከተካይድ ይግባእ። 
=> ኣብ እትወስድዮም መግብታት => ኣብ እትወስድዮም መግብታት 
ኣድህቦ ምግባርኣድህቦ ምግባር
ገለ ዓይነት መግብታት ብቐሊሉ 
ስለ ዝበላሸዉ፡ ረኽስታት ክፈጥሩ 
ይኽእሉ እዮም። እዞም መግብታት 
‘ቶክሶፕላስሞሲስ’ (toxoplasmosis) 
ይበሃሉ። ገሊኦም ከም ‘ሳልሞኔላ’ 
(salmonella) ዝኣመሰሉ ጀርምታት፡ 
ንመግቢ ብምምራዝ ከቢድ ጥዕናዊ 
ጸገማት ከስዕቡ ይኽእሉ። ገለ 
መግብታት እውን፡ ልዑል ትሕዝቶ 
ቫይታሚን ‘ኤ’ን ‘ሜርኩሪ’ን ስለ 
ዘለዎም ንደረጃ ዕብየት ናይ’ቲ ዕሸል 
ይሃስዩ እዮም።
=> ምንቅስቓስ ናይ’ቲ ዕሸል => ምንቅስቓስ ናይ’ቲ ዕሸል 
ምክትታል፡ምክትታል፡
ምንቅስቓስ ዕሸል - እቲ ቀንዲ 
መሐበሪ ኩነታት ጥንሲን ዕሸልን 
እዩ። ነፍሰ-ጾር፡ ካብ 24 ሳምንታት 
ንደሓር ዘሎ ናይ ጥንሲ ግዜ ኣትሒዛ፡ 
ንምንቅስቓስ ናይቲ ዕሸል ብግቡእ 
ከተድህበሉ ይግባእ። ምንቅስቓስ 
ናይቲ ዕሸል ምስ ዝጎድላ፡ ናብ 
ሕክምና ብምኻድ ክቡእ መርመራ 
ክትገብር ኣለዋ። 
=> ግቡእ ቆላሕታ ኣብ ኣገባብ 
ኣደቓቕሳ፡
ነፍሰ-ጾር ብፍላይ ድሕሪ ሽዱሽተ 
ኣዋርሕ ግዜ ጥንሲ፡ ኣብ ኣገባብ 
ኣደቓቕሳኣ ግቡእ ኣድህቦ ክትገብር 
ኣለዋ። ኣብዚ ግዜ’ዚ ብሕቖኣ 
ምድቃስ ምስ እተዘውትር፡ ዝሞተ 
ናጽላ ክትወልድ ዘለዋ ተኽእሎ 
ብዕጽፊ ከም ዝዛይድ መጽናዕትታት 
የመልክቱ። ነፍሰ-ጾር ብጎቦ ክትድቅስ 
ከም ዘለዋ እዩ ዝምከር።
=> ዘይንቡር ምልክታት ከየጋጥማ 
ግቡእ ቆላሕታ ምግባር፡
ነፍሰ-ጾር ኣብ ግዚኣ ናብ ሕክምና 
ብምኻድ ግቡእ መርመራ ምስ 
እትገብር፡ ከጋጥማ ዝኽእል ጥዕናዊ 
ጸገማት ንምክትታል ኣጸጋሚ 
ኣይከውንን። ንጥዕናኣን ጥዕና ናይ’ቲ 
ኣብ ከብዳ ዘሎ ዕሸልን ንምሕላው፡ 
ባዕላ ኣብ ገዝኣ እትገብሮ ምክትታል 
ከም ዘሎ እውን ከተስተብህል ይግባኣ። 
እዞም ዝስዕቡ ምልክታት፡ እቲ ዕሸል 
ጽቡቕ ከም ዘየለ ዝሕብሩ እዮም።
* ምፍሳስ ደም ኣብ ርሕሚ፡
* ቃንዛ ኣብ ግዜ ሽንቲ፡
* ሃንደበት ዝመጽእ ቀጻሊ ቃንዛ 
ከስዐ፡
* ዘይገድፍ ከቢድ ሕማም ርእሲ፡
* ተደጋጋሚ ረሃጽ ኣብ ገጽ፡ ኢድን 
እግርን፡
* ሕውዝውዝ ምባል፡
* ተደጋጋሚ ሳሓ ኣብ ኢድን 
እግርን፡
* ምዝሓል ወይ ምጉዳል ምንቅስቓስ 
ዕሸል. . . ወዘተ።

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ናይ ሓጐስ መገድታት

ጥቕስታት ሕብራዊት ብርዒ
• “ኣብ መዓልታዊ ህይወትና ከም እንዕዘቦ፡ ብዙሓት ሰባት እንታይ ክገብሩ ከም 

ዘለዎም ይፈልጡ እዮም። እንተኾነ ውሑዳት ሰባት እዮም ነቲ ዝፈልጥዎ ኣብ ግብሪ 
ዘውዕልዎ። ፍልጠት ወይ እንታይ ክትገብር ከም ዝግባኣካ ምፍላጥ እኹል ኣይኮነን። 
ተግባር’ዩ ወሳኒ።” - ኣንቶኒ ሮቢንስ- ኣንቶኒ ሮቢንስ
• “ናይ ሰብኣይ ዝበለጸ ዕድል፡ ርህርህቲ ሰበይቲ ምውናን እዩ።” - ኤዉሪፒደስ- ኤዉሪፒደስ
• “ዕብየት ብዋንነት ናይ ነገራት ወይ ሓላፍነት ኣይኮነን ዝረጋገጽ - ብስራሕ እምበር።” 

- ዊልያም ኣርተር ዊልያም ኣርተር
• “ነፍሲ-ወከፍ መዓልቲ፡ ህይወትካ ንኽትቅይር እትወሃበካ ዕድል እያ።” -  ዘይተፈልጠ  -  ዘይተፈልጠ 
• “ዕዉት ንኽትከውን ነቶም ባህ ዝብሉኻ ብድሆታት ጥራይ ዘይኰነ፡ ንኹሎም 

ዓይነታት ብድሆ ክትገጥም’ዩ ዝግብኣካ።” - ማይክ ጋፍካ - ማይክ ጋፍካ 
• “ብሉጻት ኣዕሩኽ ምጥራይ፡ እቲ ዝበለጸ መርኣያ ዕዉት ህይወት ደቂ ሰብ እዩ።” 

- ዘይተፈልጠ- ዘይተፈልጠ

• ናይ ሓጐስ መገድታት - ሰሓቕ 
ኣዘውትር፦ ሰሓቕ፡ ንኽንነብር ካብ 
ዘድልዩና ጠለባት ህይወት’ዩ። ሰሓቕ 
ንቑጠዐናን ጭንቀትናን ዘብንን 
መድሃኒት እዩ። ሰሓቕ እንተ ዘይነብር 
ደቂ ሰብ ሕማቕ ነገራት ንኽንፍጽም 
ምተሃንደድና። ሰሓቕ ገዛእ ርእስና 
እንዛነየሉ ጥበብ እዩ። ኣብ ህይወትና ከኣ፡ 
እወታዊ ተራ ኣለዎ። 
• እቲ ክትገብሮ ዘይትኽእል ነገራት 

ተቐበሎ፦ ከውድቑኻ ዝኽእሉ ሰባት 
ምሕሳብ ኣቋርጽ። ንዕዖም እንተ ደኣ 
ተገዲስካሎም፡ ይብድሉኻ ከም ዘለዉ 
ክስማዓካ’ዩ። ኣብቲ ንዓኻ ዕረፍቲ 
ዝፈጥረልካ መናፈሲ ቦታ ብምኻድ 
ትፈትዎ ዓይነት ሙዚቃ ስማዕ። ክሳብ 
እቲ ትደልዮ ትረኽቦ ኣጸቢቕካ ጕየ። 
ኣብቲ ናይ መወዳእታ ቦታ ምስ 
በጻሕካ ድኻም ክስመዓካ’ዩ። እዚ ናብቲ 
ትደልዮ ከም ዝበጻሕካ ዝእምት’ዩ። 
ስለዚ ኣይተቋርጽ። ናብ እትፈትዎ ወይ 
እተፍቅሮ ሰብ ቴለፎን ደውል። ድምጹ 

ብምስማዕ ባህታ ክፈጥረልካ’ዩ። 
• ምስ ዘይተፈልጦ ሰብ ወይ ጋሻ፡ 

ሕጕስ ብምዃን ፍሽኽታ ዝተሓወሶ 
ዕላል ኣዕልል። እዚ ንኽልቴኹም ባህታ 
ዝፈጥር’ዩ። 
• ስምካ ዘይብሉ ናይ ናእዳ መልእኽቲ 

ናብ ኣዕሩኽትኻ ወይ ኣዝማድካ ልኣኽ።
• ዘይትፈትዎም ነገራት ብዝርዝር 

ጽሒፍካ ቅደዶም ወይ ኣቃጽሎም። 
• ትፈትዎ ዓይነት ፊልም ወይ ድራማ 

ተዓዘብ። 
• ኣብ ነብስኻ እቲ ዝዓበየ ነቓፊ ወይ 

ተዓዛቢ ኣካል ንስኻ ምዃንካ ተገንዘብ። 
ስለዚ ኣባኻ ዘሎ ኣበር ልዕለኻ ሰባት 
ክርእይዎ ስለ ዘይክእሉ፡ ነብስኻ ክትነቕፈካ 
ዕድል ሃባ። እዚ እንተ ገይርካ ንስኻ ከም 
ንስኻ ትሃንጸካ ነብስኻ ምዃና ክትፈልጥ 
ኢኻ። 
• ተወሳኺ፦ ሓጎስ ካብ ውሽጥኻ ከም 

ዝመጽእ ተረዲእካ፡ ብዘብረቕርቕ ነገራት 
ክትሕጐስ ኣይትጸበ። ምኽንያቱ፡ ኣብ 
ውሽጥኻ ነባሪ ሓጐስ ስለ ዝርከብ።

ምንቅጥቃጥ ምድሪ
ምንቅጥቃጥ ምድሪ፡ ማግማ ተባሂሉ 

ዝጽዋዕ ፈሳሲ ልዕሊ ዓቐን ምስ ዝውዒ 
ዝፍጠር እዩ። ምንቅጥቃጥ ምድሪ ኩሉ 

ግዜ’ዩ ዘጋጥም። መዓልታዊ ልዕሊ 
2 ሬክተር ዝዓቐኑ ኣስታት 1000 
ምንቅጥቃጥ ምድሪ ኣብ መሬት 
ይኽሰት። እዚ ዓቐን እዚ ፈኲስ 
ብምዃኑ ግን፡ ዘስዕቦ ጉድኣት የለን። 
ዓበይቲ ዝዓቐኖም ምንቅጥቃጥ ምድሪ 
ግና፡ ኣብ ሰብን ንብረትን ዓቢ ጕድኣት 
እዮም ዘውርዱ። ምንቅጥቃጥ ምድሪ 
ዝዕቅን መሳርሒ “ስይስሞግራፍ” 

ይበሃል። እዚ መሳርሒ’ዚ፡ ነቲ ዘይስመዓና 
ከይተረፈ ብቐሊሉ ክዕቅኖ ይኽእል። ኣብ 
ዝሓለፈ100 ዓመታት ኣብ ዝተፈላለያ 

ሃገራት ዓበይቲ 
ም ን ቅ ጥ ቃ ጥ 
ምድሪ ተራእዮም 
እዮም። ኣብ ኢራን 
ብ26 ታሕሳስ 
2003 ፡ 6.8 
ሬክተር ብዝዓቐኑ 
ም ን ቅ ጥ ቃ ጥ 
መሬት 30.000 
ህዝቢ ሃሊቑ። ኣብ 
ቱርኪን ሶርያን 
ኣብ ለካቲት 

2023 ዘጋጠመ 7.8 ሬክተር ብዝዓቐኑ 
ምንቅጥቃጥ መሬት ኣስታት 50,783 
ኣብ ቱርኪ፡ 8,476  ኣብ ሶርያ ህዝቢ 
ከም ዝሃለቐ ኣይርሳዕን።

ክእለት ኣዘራርባናይ ምዝራብ ዓቕምና፡ ብዝተፈላለየ 
ኣገባብ ይምዕብል። ንነገራት ክንገልጾም ከኣ፡ 
ብዙሕ ሜላታት ኢና እንጥቀም። ንነገራት 
ብሜላ ክትገልጾም እንከለኻ ከኣ ዝያዳ 
ይምረጽ።

ሓደ ካብ ኣዕኑድ ምብህሃል ዝዀነ ረቛሒ፡ 
‘ልክዕነት’ ምዝውታር’ዩ። ሓሳባትካ ሓጺርን 
ብሩህን ብዝኾነ መንገዲ ምቕራብ። ኣብ 

ክንዲ ዕድል ናይ ምዝራብ ተረኺቡ ኢልካ 
ነዊሕን ዝተሓላለኸን ኣገባብ ምጥቃም፡ 
“ልክዕ” ብመንጽር እቲ ዘሎ ትጽቢት 
ዝኸይድ መንገዲ ገይርካ ሓሳባትካ 
ምቕራብ ኣገዳሲ’ዩ። ዋላ’ውን ከተረድእ 
ኣብ እትደልየሉ እዋን፡ ብዝሓጸረን ዝነጸረን 
መንገዲ ገይርካ ከተቕርቦ ምኽኣል 
ተመራጺ’ዩ። ንገሊኡ ሰብ ‘ሓጺር’ ዘረባ 
ማለት ንሓደ ሰዓት ምዝራብ ማለት 
ክኸውን ይኽእል’ዩ። ገሊኦም ሰባት ክዛረቡ 
ወይ ከዕልሉ ከለዉ፡ ይትረፍ ንኽትዛረብ 
ንኽትሰምዖም’ውን ዕድል ኣይህቡኻን’ዮም።  
ንገለ ሰብ ሓጺር ዘረባ ማለት፡ ‘ሓደ-ኽልተ’ 
ቃል ምዝራብ ክኸውን ይኽእል’ዩ። 
ሓጺርን ብሩህን ዝኾነ ኣገባብ ዝርርብ 
መተካእታ የብሉን። ሰባት’ውን ዝያዳ 

ንኽሰምዑኻ ይሃርፉ። ብዓቢኡ ሓደ ካብ 
መለለዪ ናይ ብሉጻት ጠባያት ተባሂሉ’ውን 
ይግለጽ’ዩ። ዋላ’ኳ እቲ ናይ ሰብ ባህርያት 
ዝፈላለ እንተኾነ፡ ሓጺርን ብሩህን ዝርርብ 
ምክያድ ንኹሉ ሰብ ርዱእ’ዩ። ደሓር ከኣ፡ 
ንሰባት ከተረድእ ከለኻ፡ ዘረባ ናይ ዘንዋሕካ 
ኣይኮነን። ብሩህ ብዝኾነ ቃላት ኣሕጺርካ 
ከተረድኦም ናይ ዝኽኣልካ’ዩ። ብዙሕ ኮለል 
ምባል ተመራጺ ኣይኮነን። ነዚ ሓቂ ወትሩ 
ምዝካሩ ኣገዳሲ’ዩ። ሰባት ኣብ ዝርርብ 
ዝህቡኻ ኣተኵሮ ነዊሕ ዝኸይድ ኣይኮነን። 
ነቲ ንሓጺር እዋን ዝጸንሕ ኣተኵሮ ናይ 
ሰብ ከመይ ገይርካ ብግቡእ ከም ትጥቀመሉ 
ምፍላጥ ወሳኒ’ዩ። ብፍላይ ክትጅምር ከለኻ 
እትጥቀመሎም ቃላት ከተስተውዕለሎም 
ኣለካ። ገለ እዋን ከተሕጽር ክትብል’ውን፡ 
ዳርጋ ናብ ዘይምዝራብ እትኣተውሉ እዋን 
ኣሎ። ገሊኦም ሰባት ነዚ ሓጺር ዝርርብ 

ዘካይድ ሰብ፡ “ዕጽው-ዕጽው” እዩ ዘብል 
ብምባል ይገልጽዎ’ዮም። 
እንተ ኣንዊሕካ “ለፍላፊ” እንተ 

ኣሕጺርካ ድማ “ዓጻዊ” ስለ እትብሃል፡ 
ማእከላይ ክትከውን ኣድላዪ እዩ። ስለዚ፡ 
ከየብዛሕካ ግን ከኣ ከየውሓድካ ተዛረብ 
እዩ ነገሩ! ናይቲ ምሳኻ ዝዘራረብ ዘሎ ሰብ 
ስምዒት ከተንብቦ እንተ ኽኢልካ፡ ኣብ 
ከምዚታት ኣይትኣቱን ኢኻ። ብፍላይ 
ኣብ ዘይምርድዳእ እንተለኻ፡ ኣብ ክንዲ 
ዘረባ እናኣሕጸርካ ክትዓጹ ምፍታን፡ ካልእ 
እዋን ተራኺብካ ክትረዳዳእ ምስምማዕ’ዩ 
ዝሓይሽ። ሰባት ሓቅታት’ዮም ክለዋወጡ 
ዝብህጉ። ስለዚ’ዮም ከኣ፡ ጭብጢ 
ዝደልዩ። ካብ ደቂ-ሰብ ንላዕሊ ንሓቂ ክርዳእ 
ዝኽእል ፍጥረት ይህሉዶ? ብመንጽሩ ኸኣ፡ 
ካብ ጠገለ ዘይብሉ ካብን ናብን ዝላኻዕ 
ዓይነት ዘረባታት ክትድሕን ትኽእል።

ለይዲ ጋጋኣብ መድረኽ እተርእዮ ልሉይ ቅዲ 
ኣሰዓስዓን ኣደራርፋን ተፈታዊት ይገብራ 
- ስተፋኒ ጀርማኖታ። ለይዲ ጋጋ ብዝብል 
መጻውዒ‘ያ ዝያዳ ትፍለጥ። ለይዲ ጋጋ ኣብ 
ከተማ ኒውዮርክ - ኣመሪካ ብ28 መጋቢት 
1986 ተወልደት። 
ወለዲ ለይዲ ጋጋ ኣብ ስራሕ ጽሙዳት 

ብሰሪ ምንባሮም፡ ለይዲ ጋጋ ምስ ወለዳ 
ገጽ ንገጽ ትራኣኣየሉ እዋን ውሑድ ነበረ። 
በዚ ኸኣ፡ ነቲ ጽምዋ ትኽእሎ ኣይነበረትን። 
ስምዒታት ጓሎም ዝተረድኡ ወለዲ 
ብወገኖም፡ ፈውሲ ጽምዋ እንተኾነታ ብምባል 
ንእሽቶ ፒያኖ ዓደጉላ። ኣብቲ ሽዑ እዋን 
ጓል ኣርባዕተ ዓመት ዝነበረት ለይዲ ጋጋ፡ 
ምስታ ዝተዓደገትላ ፒያኖ ክትመሓዞ ግዜ 
ኣይወሰደላን።
ለይዲ ጋጋ ዓሰርተ ሰለስተ ዓመት ምስ 

መልአት ፋልመይቲ ሙዚቃዊት ድርሰታ 
ሰርሐት። ኣብ ዝተፈላለየ ሙዚቃዊ 
ትልሂታት‘ውን ኣቕረበታ። ካብ ህዝቢ ዝረኸበቶ 
ገዚፍ ደገፍ ድማ፡ ዝያዳ ንኸተፍሪ ኣተባብዓ። 
ካብኡ ቐጺላ ተመሃሪት ካልኣይ ደረጃ ኣብ 
ዝነበረትሉ እዋን፡ ኣብ ጉጅለ ባህሊ ቤት-
ትምህርታ ብመንገዲ ሙዚቃኣን ደርፍታትን 
ኣቢላ ዕዙዝ ተራ ተጻወተት። “ጋይስ ኤንድ 
ዶልስ” ከምኡ’ውን፡ “አ ፋኒ ቲንግ 
ሃፐንድ” ኣብ ዝብላ ድራማታት ዕዮኣ 
ኣበርከተት። እተን ድራማታት ብጕጅለ 
ባህሊ ቤት-ትምህርታ ዝተዳለዋ’የን 
ነይረን። ለይዲ ጋጋ፡ ብዘይካ‘ዚ ኣብታ 
ኣብ 2001 ብተሌቪዥን ዝተመሓላለፈት 
ተኸታታሊት ፊልም ‘ዘ ሶፕራኖስ’ውን 
ምቕሉል ተራ ተጻዊታ’ያ። ለይዲ ጋጋ 
ናይ ካልኣይ ደረጃ ትምህርታ ብዓወት 
ምስ ዛዘመት፡ ናብ ዩኒቨርሲቲ ዘእትዋ ነጥቢ 
ረኸበት። ኣደኣ ብዝገበረትላ ምትብባዕን 
ደገፍን ተሓጊዛ ጥራይ ከኣ’ያ ኣብ 
ኒውዮርክ - ኣብ ዩኒቨርሲቲ  ክትምዝገብ 
ዝኸኣለት። ለይዲ ጋጋ ኣብ  ዩኒቨርሲቲ 
ኒውዮርክ ኣብ ክፍሊ ስነጥበብ ትምህርታ 

ጀመረት። እቲ ዩኒቨርሲቲ ድሕሪ ሒደት 
ኣዋርሕ ምመያ ብሉጻት ተማሃሮ ኣካየደ’ሞ፡ 
ለይዲ ጋጋ ሓንቲ ካብቶም ብሉጻት  ተማሃሮ 
ክትከውን በቕዐት። 
ለይዲ ጋጋ ኣብ ዩኒቨርሲቲ  ኒውዮርክ 

ቀዳማይ ዓመት ምስ ተማህረት ኣቋረጸት። 
ምኽንያቱ እቲ ናይ ስነ ጥበብ ባህጋ ከምቲ 
እትደልዮ ስለ ዘይተማልኣላ። ትምህርታ 
ኣቋሪጻ ለይትን ቀትርን ኣብ ስነ ጥበብ 
ብምዕያይ ድማ፡ ምስ ድምጻዊ መለ-መል 
ብምዃን ክልተ ደርፍታት ዓየየት። ሽዑ 
ንሽዑ‘ውን ‘ስተፋኒ ጀርማኖታ’ ዝሰመየታ 
ባንድ ኣቖመት። ጉጅለ ሙዚቃ ‘ስተፋኒ 
ጀርማኖታ’ ኣብ ቅዲ ክላሲካዊ ሙዚቃ 
ዝጽጋዕ ምርኢታት‘ያ ተቕርብ ነይራ። 
ምርኢታት ኣብ ዝተፈላለዩ ዓበይቲ ባራትን 
መዘናግዒ ማእከላትን ድሕሪ ምቕራብ ድማ፡ 
ኣብ ከተማ ኒውዮርክ ተወዳዳሪት ክትከውን 
ከኣለት። ካብ ዕለት ናብ ዕለት ዝናኣ ዝዓቢ 
ዝነበረ ጉጅለ ሙዚቃ ስተፋኒ ጀርማኖታ፡ 
ኣብ ዓይኒ ዓበይቲ ኣፍረይቲ ሙዚቃ 
ክትኣቱ ኣይደንጐየትን። ሓደ ዕለት እታ 

ጕጅለ ‘ግሪን ዊች ቪለጅ’ ኣብ ዝተባህለት ባር 
ምርኢት እናቕረበት እንከላ፡ ብቕዓት ለይዲ 
ጋጋ ንኣፍራዪ ሙዚቃ ጁ ቩልፒስ መሰጦ። 
ምስታ ጉጅለ ክሰርሕ ከም ዝደሊ‘ውን ብዘይ 
ስክፍታ ገለጸላ። ንሳን ጉጅለኣን ብሓጐስ 
ተቐበለኦ’ሞ፡ ውዕል ስራሕ ገበሩ። በቲ ውዕል 
መሰረት፡ ጕጅለ ሙዚቃ ስተፋኒ ጀርማኖታ፡ 
ነተን ‘ዎርድስ’ ከምኡ’ውን፡ ‘ረድ ኤንድ ብሉ’ 
ብዝብል ስም ዝፍለጣ ስራሓታ ሰርሑ። 
ለይዲ ጋጋ ኣብ ዓመታት 2007- 2008 

ንጥፈታታ ብምሕያል ብደረጃ ዓለም 
ተወዳደርቲ ዝኾና ደርፍታት ኣሕተመት። 
ብ19 ነሓሰ 2008 ከኣ፡ ‘ዘ ፈይም’ ብዝብል 
ኣርእስቲ ኣልቡም ዘርገሐት። ኣልቡም ‘ዘ 
ፈይም’ ለይዲ ጋጋ ኣብ ዓለም ምሉእ ከም 
ትፍለጥ ዝገበረት’ያ ነይራ። ኣብ 2009 ‘ፖከር 
ፈይስ’ ብዝብል ኣርእስቲ ዘሕተመታ ንጽል 
ደርፊ ልዕሊ 9.8 ሚልዮን ቅድሓት ብምሻጣ 
ብደረጃ ዓለም ብብዝሒ መሸጣ ክብሪ 
ክትሕዝ በቕዐት። እታ ደርፊ ኣብ መበል 
52 ግራሚ ኣዋርድስ‘ውን፡ ኣብ ውድድር 
ዝበለጸት ሳዕስዒት ቀዳመይቲ ኮይና ኣብ ርእሲ 
ምሽላማ፡ ንሽልማት ዝበለጸ ደርፊ‘ውን ተሓርያ 
ነበረት። ለይዲ ጋጋ ብ23 ግንቦት 2011 
እውን፡ ‘ቦርን ዚስ ወይ’ ዝሰመየታ ካልኣይቲ 
ኣልቡማ ኣሕተመት። ኣብ ህዝቢ ድማ፡ ጽቡቕ 
ተቐባልነት ረኸበት። ኣብ 2022 ‘ሆልድ ማይ 
ሃንድ’ ካልኦትን ዘፍረየት ስነ-ጥበበኛ እያ።

ሰዓት መደብ

12፡00 ሃገራዊ መዝሙር
12፡02 ድራማ
12፡30 ዜና (ትግርኛ)
12፡50 ዜና ስፖርት
12፡55 ማህደር
13፡30 ዜና (ዓረብ)
13፡45 ሄሎ ደባይዋ ቀጥታ
15፡30 ዶክመንታሪ
16፡00 መደብ ሞዛይክ 1ይ                                                                                                                                               
         ክፋል
17፡00 ዜና (ትግርኛ)
17፡15 ደርፊ
17፡30 ዜና (ዓረብ)
17፡45 መደብ ሞዛይክ 2ይ                                                                                                                                               
        ክፋል   
19፡30 እትመት 
20፡00 ዜና (ትግረ)
20፡15 ቃ/መሕትት ፕረዚደንት 
ኢሳያይስ ኣፈወርቂ ምስ (RT)  
21፡00 ዜና ትግርኛ
21፡25 ፊልም በርሀ በዓል ርስቲ
22፡00 ዜና (ዓረብ)
22፡10 ዓለም ስነ-ጥበብ
22፡30 ዜና (እንግሊዝ)
22፡40 እንዳ ዝማም

ሎሚ ኣብ ERI-TV

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ምልክታ ጨረታ

ኩባንያ ስርሓት ሓጺንን ዕንጸይትን ሰምበል፡ ኣብ ትሕቲኡ ንዝመሓደሩ ኣባላት 
ኩዕሶ እግርን ተቐዳደምቲ ብሽክለታን ዝውዕል መግቢ ንዘዳልዉ ግዱሳት 
ተጫረትቲ ይዕድም።

ተጫራቲ ከማልኦን ክፈልጦን ዘለዎ ነጥብታት፡

* ናይ 2019 ዝተሓደሰ ፍቓድ ዋኒንን ናይ ዓመተ 2021 ክሊራንስን መንነት 
ወረቐትን ከቕርብ ይግባእ።
* ተጫራቲ ብውሕዱ ናይ 3 (ሰለስተ) ዓመት ተመኩሮ ዘለዎ።
* ተጫራቲ ዘቕርቦ መጫረቲ ዋጋታት ብሰታሪት ዓሺጉ ኣብ ቤት ጽሕፈት 
ኩባንያ ስርሓት ሓጺንን ዕንጸይትን ሰምበል ክፍሊ ንግዲ፡ ኣብ ናይ ስራሕ 
ሰዓታት የረክብ።
* ናይ ጨረታ ሰነድ ናቕፋ 50.00 (ሓምሳ ናቕፋ) ዘይምለስ ብምኽፋል ካብ 
ቤት ጽሕፈት ክፍሊ ንግዲ ምውሳድ ይከኣል።
* ተጫራቲ ንመኽበሪ ጨረታ ናቕፋ 100,000.00 (ሓደ ሚእቲ ሽሕ ናቕፋ) 
ቼክ ብሲ.ፒ.ኦ ዝተዳለወ ትሕጃ የትሕዝ።
* ተጫራቲ ሃገራዊ ግቡኣት ዘማለአ (ዝፈጸመ) ወይ ዘይምልከቶ ምዃኑ ካብ 
ሚ/ሪ ምክልኻል ስታፍ ምምሕዳር ዝተዋህበ መረጋገጺ ከቕርብ ይግባእ።
* ምልክታ ጨረታ ኣብ ጋዜጣ ሓዳስ ኤርትራ ካብ ዝወጸሉ ዕለት ኣትሒዙ፡ 
ን10 ተኸታታሊ ናይ ስራሕ መዓልታት ክፉት ኮይኑ፡ ንጽባሒቱ ኣብ ናይ ስራሕ 
መዓልቲ ሰዓት 10፡00 ቅ.ቀ
 ተጫራቲ ወይ ሕጋውያን ወኪላቶም ኣብ ዘለውሉ ኣብ ቤት ጽሕፈት ትካል 
ይኽፈት።
* ኩባንያ ስርሓት ሓጺንን ዕንጸይትን ሰምበል ዝሓሸ ኣማራጺ እንተድኣ ረኺቡ፡ 
ነዚ ጨረታ’ዚ ብኸፊል ወይ ብምሉእ ናይ ምስራዝ መሰሉ ዝተሓለወ እዩ።

ኩባንያ ስርሓት ሓጺንን ዕንጸይትን ሰምበል ኣስመራ

ብስም ነ/ሄር ተስፋማርያም ኣስገዶም ተስፉ ዝተመዝገበ፡ ኣብ ዞባ ማእከል ን/ዞባ 
በሪኽ ምም/ከ/ቁሸት ሎት ቁ.23 ፓርሰል ዝርከብ፡ ብመለለዪ ቁ.ንብረት 1/008982 
ተመዝጊቡ ዋንነቱ ናይ ዝተረጋገጸ ገዛ፡ መበቆላዊ ሊብሬቶ ስለዝጠፍኣኒ፡ ዝረኸበ 
ወይ ድማ ብዕዳ ሒዘዮ ዝብል እንተሎ፡ ብቁ.ስልኪ 07116975 ክትሕብሩኒ፣ 
እንተዘይኮይኑ፡ መተካእታ ልብሬቶ ክሓትት ምዃነይ እሕብር።

ኣቶ ሊላይ ተስፋማርያም ኣስገዶም
ወኪል ኣቶ ሙሉ ሙሴ ድራር

ቤት-ፍርዲ ዞባ ማእከል 
ኣስመራ

ከሰስቲ ወረ/ነፍ/ሄርት ለምለም ሞሳዝጊ 
ስብሓቱ 1.ነፍ/ሄር/ ኣቶ ግደይ ሞሳዝጊ 
ስብሓት ተተካኢ ወዱ ኣቶ ሃይለ ግደይ 
ሞሳዝጊ ወረ/ነፍ/ሄር ኣቶ ካሕሳይ ሞሳዝጊ 
ተተካኢ ወዱ ኣቶ ስልጣን ካሕሳይ ሞሳዝጊ፡ 
ተኸሰስቲ ወረ/ነፍ/ሄሪት ለምለም ሞሳዝጊ 
ስብሓቱ 1.ነፍ/ሄር/ ኣቶ ግደይ ሞሳዝጊ 
ስብሓት ተተካእቲ ደቁ
1.1 ኣቶ መንገሻ ግደይ ሞሳዝጊ 1.2 ወ/ሮ 
ትርሓስ ግደይ ሞሳዝጊ ወኪል ሃይለ ግደይ 
ሞሳዝጊ 2.ነፍ/ሄር ኣቶ ካሕሳይ ሞሳዝጊ 
ስብሓት ተተካእቲ ደቁ 2.1 የማነ ካሕሳይ 
ሞሳዝጊ 2.2 ነፍ/ሄር  ሞሳዝጊ ዮውሃንስ 
ካሕሳይ 2.2.1 ኣበባ ዮውሃንስ ካሕሳይ 
2.2.2 ት/ዕ ሮቤል ዮውሃንስ ካሕሳይ 2.2.3 
ኣማኑኤል ዮውሃንስ ካሕሳይ 2.2.4 ኣርሴማ 
ዮውሃንስ ካሕሳይ 3 .ነፍ/ሄር መለስ ካሕሳይ 
ተተካእቲ ደቁ 3.1 ሳባ መለስ ካሕሳይ 3.2 
ዮርዳኖስ መለስ ካሕሳይ 3.3 ፍዮሪ መለስ 
ካሕሳይ ወኪል ለተብርሃን ነጸረኣብ 3.4 
ዮርዳኖስ መለስ ካሕሳይ ተኸሰስቲ ቁ.3.2 
ዮርዳኖስ መለስ ካሕሳይ 3.4 ዮርዳኖስ 
መለስ ካሕሳይ ኣድራሻኽን ስለዘይተፈልጠ፡ 
ብጋዜጣ ሓዳስ ኤርትራ ተጸዊዕኩም 
ን23/6/23 ኣብ ቤ/ፍ 2ይ መጋባእያ ቁ.35 
ቅረባ። እንተዘይቀሪብክን፡ ጉዳይክን ኣብ 
ዘየለኽናሉ ክረአ ምዃኑ ነፍልጥ።

ኮማዊ ቤት-ፍርዲ ፓራዲዞ

ወ/ሮ ርግበ ተኽሊት ክፍለ፡ በዓል-ቤተይ 
ሜጀር ዮውሃንስ ገብረእግዚኣብሄር 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን10/7/23 ኣብ ቤ/ፍ 
ይቕረብ።

ኮማዊ ቤት-ፍርዲ ማይ 
ተመናይ

ኣቶ ሙሴ ወልዱ ገብረየናስ፡ ኣቤል 
ገብረየናስ ዳንኤል ገብረየናስ፡ ኣዴና 
ጽገወይኒ ገብረሚካኤል ደበሳይ ስለዝዓረፈት፡ 
ኣብ ማይተመናይ ዝርከብ ዘይንቀሳቐስ 
ንብረት 122.50 ት/ሜ 4 ቀንዲ ክፍልታት 
3 ተሓጋጋዚ ዝኾነ፡ እቲ ናታ ብጽሒት 
ብለበዋ ዝገደፈትልና ክጸድቀልና ስለዝበሉ፣ 
ዝቃወም እንተሎ፡ ን5/7/23 ኣብ ቤ/ፍ 
ይቕረብ።

ወ/ሮ ጽሃይነሽ ተስፋይ ተድላ፡ ኣደና 
ለተኪዳን ሳህለ ተማኑ ስለዝዓረፈት፡ ኣነ ምስ 
1መዋቲ ሓወይን 3 ተተካእትን ወረስቲ  
ምዃንና ይረጋገጸልና ስለዝበሉ፣ ዝቃወም 
እንተሎ፡ 7/7/23 ኣብ ቤ/ፍ ይቕረብ።

ኮማዊ ቤት-ፍርዲ ጸጸራት

ወ/ሮ ለተዳዊት ካሕሱ፡ ደቀይ ምሕረት 
ፍስሃየን፡ ሳራ ፍስሃየን ስለዝዓረፋ፡ ኣነ ጥራይ 
ወራሲት ምዃነይ ይረጋገጸለይ ስለዝበለት፣ 
ዝቃወም እንተሎ፡ ን4/7/23 ኣብ ቤ/ፍ 
ይቕረብ።

ወ/ሮ ዛይድ ይሕደጎ፡ ኣዴና ሰበነ ፍስሃየ 
ስለዝዓረፈት፡ ኣነ ምስ 1 ሓወይ ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን4/7/23 ኣብ ቤ/ፍ ይቕረብ።

ኮማዊ ቤት-ፍርዲ ኣኽርያ

ከሳሲ ቢንያም ማርዮ፡ ተኸሳሲት ወረ/ነ/
ሄሪት ንግስቲ ሃብተሚካኤል 1.ኣስቴር ማርዮ 
2.ፓውሎ ማርዮ 3.ሲልቫና ማርዮ 4.ሮማና 
ማርዮ ክሲ ተመስሪቱልኩም ስለዘሎ፡ ብኣካል 
ወይ ብሕጋዊ ወኪል ን3/7/23 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ኮማዊ ቤት-ፍርዲ ገጀረት

ከሳሲ ዳዊት ተስፋዝጊ ወልደሚካኤል፡ 
ተኸሳሲ ግደይ ተስፉ መንኣመኖ፡ ብዕለት 
26/12/2013 ቮልክስ ዝዓይነታ ቁ.ሰሌዳ 
ER-1-03606 ዝነበረ ሓድሽ ታርጋ ድማ 
ER-1-B-6532 ቁ.ቻሲ 115969462 ናብ 
ስመይ ኣየመሓላለፈለይን ስለዝበለ፣ ብኣካል 
ወይ ብሕጋዊ ወኪል ን6/7/23 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ኣቶ ሙሉጌታ ጸጋይ ገብረሚካኤል፡ ኣደይ 
ገዛችን ገብረሚካኤል ስለዝዓረፈት፡ ኣነ ምስ 
5 ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን6/7/23 ኣብ 
ቤ/ፍ ይቕረብ።

ኮማዊ ቤት-ፍርዲ ሰምበል

 ወ/ሮ ምብራቕ ዑቕባዝጊ ፍቁር፡ ኣሞይ 
ኣበባ ፍቁር ስለዝዓረፈት፡ 2 ህልዋት 
ኣሕዋታን 2 መወትቲ ተተካእቲ 13 
ደቆምን ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን3/7/23 ኣብ 
ቤ/ፍ ይቕረብ።

ኮማዊ ቤት-ፍርዲ ጎዳይፍ
 

ኣቶ ኤርሚያስ ሳሚኤል ብርሃነ፡ ኣቦና 
ሳሚኤል ብርሃነ ገብረማርያምን ኣዴና 
ጽዮን ሚካኤል ሃይለን ስለዝዓረፉ፡ ኣነ ምስ 
3 ኣሕዋተይ ወረስቲ ምዃንና የረጋገጸልና 
ስለዝበለ፣ ዝቃወም እንተሎ፡ ን26/06/23 
ኣብ ቤ/ፍ ይቕረብ።

ኮማዊ ቤት-ፍርዲ ሰላዕ ዳዕሮ

ኣቶ ጳውሎስ ገብረእግዚኣብሄር ፍስሃየ፡ ኣቦና 
ገብረእግዚኣብሄር ፍስሃየን ኣዴና ኣበባ ፍስሃየ 
ባይሩን ስለዝዓረፉ፡ ኣነ ምስ 3 ኣሕዋተይ 
ወረስቲ ምዃንና ይረጋገጸልና ስለዝበሉ፣ 
ዝቃወም እንተሎ፡ 6/7/23 ኣብ ቤ/ፍ 
ይቕረብ።

ቤት-ፍርዲ ዞባ ደቡብ ዓዲ 
ዃላ

ዳዊት ሃይለ ዘሪሁን ምባል ተሪፉ፡ ዳዊት 
ኪዳነ ወልደየውሃንስ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን7/7/23 ኣብ 
ቤ/ፍ 2ይ መጋባእያ ይቕረብ።

ትሕቲ ዕደመ ደሊና ወልደሚካኤል ንጉሰ 
ምባል ተሪፉ፡ ያኔት ወልደሚካኤል ንጉሰ 
ተባሂሉ ይተኣረመለይ ስለዝበለት፣ ዝቃወም 
እንተሎ፡ ን7/7/23 ኣብ ቤ/ፍ 2ይ መጋባእያ 
ይቕረብ።

ከሳሲት ወ/ሮ ናዝሬት ሃ/ሚካኤል ገ/ስላሴ፡ 
ተኸሳሲ ኣቶ ዮናስ ፍስሃየ ሚኪኤለ፡ ናይ 
ሓዳር ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን6/7/23 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ ክረአ 
ምዃኑ ነፍልጥ።

ኮማዊ ቤት-ፍርዲ 02 03 04 

ጽረት ጊንዳዕ

ኣቶ በራኺ ገብረማርያም የዕብዮ፡ ኣደይ 
ለተብርሃን ተስፉ ወልዱ ስለዝዓረፈት፡ ኣነ 
ምስ 1ህልው ሓወይ 1 መዋቲ ተተካእቲ 2 
ደቁ ወረስቲ ምዃንና ይረጋገጸልና ስለዝበለ፣ 
ዝቃወም እንተሎ፡ ን2/7/23 ኣብ ቤ/ፍ 
ይቕረብ።

ኮማዊ ቤት-ፍርዲ ደቀምሓረ 
ን/ዞ/ ዓዲ ተከሌዛን

ወ/ሮ ኣድሓነት ነጋሲ ስእሉ፡ በዓል-ቤተይ 
ኣቶ ወልደስላሰ ባህታ ዕዋል ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 6 
ደቅና ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን30/7/23 
ኣብ ቤ/ፍ ይቕረብ።

ኮማዊ ቤት-ፍርዲ ዞባ ዓንሰባ 
ዓዲ ተከሌዛን

ኣቶ ተኸስተ ኣብርሃ ተኪኤን ወ/ሮ ኣበባ 
የዕብዮ ተ/ማርያምን፡ ወድና ዮናስ ተኸስተ 
ኣብርሃ ስለዝተሰወአ፡ ንሕና ወለዱ ወረስቲ 
ምዃንና ይረጋገጸልና ስለዝበሉ፣ ዝቃወም 
እንተሎ፡ ን6/7/23 ኣብ ቤ/ፍ ይቕረብ።

ቤት-ፍርዲ ዞባ ዓንሰባ ከረን

ወረ/ነፍ ግርማጼን ጸገዝኣብ ወልደንኪኤል፡ 
1.ወ/ሮ ጽጋይ ግርማጼን ጸገዝኣብ 2. ወ/ሮ 
ምጽላል ግርማጼን ጸገዝኣብ ተጸዋዕቲ 
1.ሓረጉ ተወልደመድህን 2.ኣቶ ንርኣዮ 
ግርማጼን ጸገዝኣብ 3. ኣቶ መሪሕ ግርማጼን 
ጸገዝኣብ 4. ኣቶ ብርሃነ ግርማጼን ጸገዝኣብ 
5.ወ/ሮ ሓዳስ ግርማጼን ጸገዝኣብ 6. ወ/ሮ 
ኣስመረት ግርማጼን ጸገዝኣብ 7.ወ/ሮ ሰላም 
ግርማጼን ጸገዝኣብ 8. ኣቶ ኣምልሶም 
ግርማጼን ጸገዝኣብ 9.ኣቶ መርሃዊ ግርማጼን 
ጸገዝኣብ 10.ኣቶ ምስግና ግርማጼን 
ጸገዝኣብ 11.ወ/ሮ ኣብርሄት ጸገዝኣብ፡ 
ተጸዋዕቲ ወረ/ነፍ ግርማጼን ጸገዝኣብ 
ወልደንኪኤል፡ ኣቶ ኣምልሶም ግርማጼን 
ጸገዝኣብ፡ ኣቶ መርሃዊ ግርማጼን ጸገዝኣብ 
ናይ ውርሲ ምቅሊት ኣቕሪበን ስለዘለዋ፡ 
ብኣካል ወይ ብሕጋዊ ወኪል ን29/6/23 
ኣብ ቤ/ፍ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

ኮማዊ ቤት-ፍርዲ ከባቢ 03 
ከረን

ወ/ሮ ሸዊት ገብረሚካኤል ምናሴ፡ ወኪል 
ወ/ሮ ብሪ ዑቕባጽዮን ንጉሰ፡ ተጸዋዒ ኣቶ 
መርሃዊ ጴጥሮስ ሓሰመ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን29/6/23 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ ክረአ 
ምዃኑ ነፍልጥ።

ቤት-ፍርዲ ዞባ ዓንሰባ ሓጋዝ

ተኽለሰንበት ገብራይ ኣልመዳይ ምባል 
ተሪፉ፡ ተኽለሰንበት ገብራት ኣልመዳይ 
ተባሂሉ ይተኣረመለይ ስለዝበለት፣ ዝቃወም 
እንተሎ፡ ን14/6/23 ኣብ ቤ/ፍ ይቕረብ።

ቤት-ፍርዲ ዞባ ጋሽ ባርካ 
ባረንቱ

ዘነበሽ ገብሪሂወት ሳርያም ምባል ተሪፉ፡ 
ዘነበሽ ምራጭ ተሾመ ተባሂሉ ይተኣረመለይ 

ስለዝበለት፣ ዝቃወም እንተሎ፡ ን28/6/23 
ኣብ ቤ/ፍ ይቕረብ።

ሰሚር ዑመር ዕብደላ ምባል ተሪፉ፡ መርሃዊ 
ተኽላይ ንጉሰ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን22/6/23 
ኣብ ቤ/ፍ 2ይ መጋባእያ ይቕረብ።

ሰላም ረዘነ ሕሩይ ምባል ተሪፉ፡ ሰላም 
ሕሩይ ምስግና ተባሂሉ ይተኣረመለይ 
ስለዝበለት፣ ዝቃወም እንተሎ፡ ን28/6/23 
ኣብ ቤ/ፍ ይቕረብ።

ኮማዊ ቤት-ፍርዲ መንሽብ

ወ/ሮ ኣምና ኣሕመድ እድሪስ፡ በዓል-ቤተይ 
ማሓመድ ሓጅ ኣደም ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 5 
ደቅና ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን25/6/23 

ኣብ ቤ/ፍ ይቕረብ።

ኮማዊ ቤት-ፍርዲ ተሰነይ 

ተኽለማርያም ኪዳነ፡ በዓልቲ ቤተይ 
እዝግኣምን ፍስሃ ስለዝዓረፈት፡ ንዓይ ናይ 
መጻምዲ መሰለይ ይተሓለወለይ፡ ወላዲታ 
ወ/ሮ ኣስካሉ ትኩእ ወራሲት ናይ ጓላ 
ምዃና ይረጋገጸላ ስለዝበለ፣ ዝቃወም 
እንተሎ፡ ን16/6/23 ኣብ ቤ/ፍ ይቕረብ።

ኮማዊ ቤት-ፍርዲ ዞ/ደ/ቀ 
ባሕሪ ብሌን ኮማ ዓሰብ

ኣቶ መስፍን ገብረእግዝኣብሄር፡ በዓል-ቤተይ 
ጽገ ወልዳይ ወልደጋብር ስለዝዓረፈት፡ ንዓይ 
ናይ መጻምዲ መሰለይ ይተሓለወለይ፡ 3 
ደቅና ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን29/6/23 
ኣብ ቤ/ፍ ይቕረብ።

ምስጋና

ብዕረፍቲ ኣዚና እነፍቅሮ ወድና ኖህ ኤፍሬም 
ፍስሃየ ተቐዳዳማይ ብሽክለታ ጋንታ ናትና 
ዝተሰመዓና መሪር ሓዘን እናገለጽና፣ ክሳብ መካነ 
መቓብር ጸጸራት ብምኻድ ዘቃበርኩምና፡ ኣብ 
ገዛ ብምምልላስን ካብ ወጻእን ውሽጢ ሃገርን 
ቴሌፎን ብምድዋልን ዘጸናናዕኩምና ቤተሰብን 
ፈተውትን ሕሰም ኣይትርከቡ የቐንየልና 
እናበልና ሓዘንና ከምዝዓጸና ንገልጽ።

ኣቡኡ ኤፍሬም ፍስሃየ (ጎቦ)
ኣዲኡ ወ/ሮ ዓወት ኣፈወርቂ

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ሂምቦል  ኣንጸባሪቓሂምቦል  ኣንጸባሪቓውሽጣዊ ውድድራት ክፍልታት 

ሚኒስትሪ ምክልኻል፡ ብረቡዕ 7 ሰነ’ውን 
ብጸወታታት ኵዕሶ እግርን ኵዕሶ 
መርበብን ቀጺሉ ነይሩ። ኣቐዲማ ኣብ 
ኵዕሶ እግሪ ብደቂ ኣንስትዮ ናይ 3ብ0 
ዓወት ዘመዝገበት ሂምቦል፡ ኣብ ኵዕሶ 
መርበብ ምስ ኣባሓኒ ብኽልቲኡ ጾታ እያ 
ተራኺባ። ብደቂኣንስትዮ ኣባሓኒ 2ብ0 
ክትዕወት እንከላ፡ ኣብ ናይ ደቂ ተባዕትዮ 
ግን ብኣሰልጣኒ ገብራይ ግደ እትእለ 
ሂምቦል እያ ኣብቲ   ሚዛናዊ ብቕዓት 
ዝነበረሉ ግጥም እዘን ጋንታታት ብጸቢብ 
ውጽኢት 3ብ2 ብምዕዋት ንደገፍታ 
ኣሐጒሳ ። 
ኣብ ሰዓታት ድሕሪ ቀትሪ፡ ስታድዮም 

ካምቦ ቺቸሮ ሓደ  ጸወታ እዩ ኣሰላሲሉ። 

ጋንታታት ሓሊበትን ዒታሮን ብዝናብ 
ዝተሰነየ ጸወታ ኣብ ዘካየዳሉ፡ ሓሊበት እያ 

ብመንገዲ ኣማኑኤል ሓጎስ ብዝረኸበታ  
ፍጹም ቅላዕ መቕጻዕቲ 1ብ0 ክትዕወት 

ባርሳ ንውሳነ መሲ ተኽብርባርሳ ንውሳነ መሲ ተኽብር

ክኢላ። እዘን ጋንታታት ብሓሙስ’ውን 
ኣብ ኣስመራ ቦቺዮፊላ ኣብ ኵዕሶ 
መርበብ ተራኺበን ነይረን እየን። እዚ 
ግጥም ዒታሮ ዝተደበሰትሉ ኣጋጣሚ እዩ 
ነይሩ - ብገፊሕ ውጽኢት 3ብ0 ክትዕወት 
ክኢላ። 
ስፖርታዊ ውድድራት ክፍልታት 

ሚኒስትሪ ምክልኻል፡ ሎሚ ዓርቢ’ውን 

ብኽልተ ዓይነት ውድድራት ቀጺሉ 
ክውዕል እዩ። በዚ መሰረት፡ ኣብ ኵዕሶ 
መርበብ ዓራግ ምስ ሂምቦል ብኽልቲኡ 
ጾታ፡ ኣብ ኵዕሶ እግሪ ድማ እታ 
ከይተሳዕረት ትግስግስ ዘላ ክለብ ሳቡር 
ምስታ ኣብ ልዕሊ ዒታሮ ዓወት ዘመዝገበት 
ሓሊበት እያ ብናይ ደቂ ተባዕትዮ ተወኪላ 
ውድድራታ ከተሰላስል።

በሊንግሃም ምስ ማድሪድ ተጸንቢሩበሊንግሃም ምስ ማድሪድ ተጸንቢሩ

ሊቨርፑል ንማክ ኣሊስተር ወዲኣትሉሊቨርፑል ንማክ ኣሊስተር ወዲኣትሉ
እንግሊዛዊት ክለብ ሊቨርፑል፡ ንኣከፋፋሊ 

ብራይተን ማክ ኣሊስተር ናብ ኣንፊልድ 
ከም ዘምጸኣቶ ወግዓዊ መርበብ ሓበሬታ 
እታ ጋንታ ኣፍሊጡ። እዛ ጋንታ፡ ነዚ 
ኣርጀንቲናዊ ተጻዋታይ ብ35 ሚልዮን 
ፓውንድ ከም ዝዓደገቶ’ዩ እቲ ሓበሬታ 
ዘረድእ። ይኹን’ምበር፡ እዚ መጠን ገንዘብ 
ናብ 55 ሚልዮን ፓውንድ ክዓርግ ከም 
ዝኽእል ይሕበር። ወዲ 24 ዓመት ማክ 
ኣሊስተር፡ ማልያ ብራይተን ወድዩ ኣብ 
ዝተጻወተለን 112 ጸወታታት 20 ሸቶታት 
ከመዝግብ ከም ዝኸኣለ ይፍለጥ። ንሱ 
ሓደ ካብቶም ብራይተን 
ኣብ ፕሪመር ሊግ እንግሊዝ 
ሻዱሻይ ተርታ ሒዛ 
ውድድራ ብምዝዛም ኣብ 
ውድድር ኵዕሶ እግሪ 
ኤውሮጳ ክትሳተፍ ልዑል 
ኣስተዋጽኦ ዝገበሩ ምዃኑ’ዩ 
ዝእመነሉ። ብዘይካ’ዚ እቲ 
ተጻዋታይ፡ ሃገራዊት ጋንታ 
ኣርጀንቲና ተዓዋቲት ዋንጫ 
ዓለም 2022 ክትከውን ዓቢ 
ግደ ተጻዊቱ እዩ። ማክ ኣሊስተር ክልቲአን 
ጋንታታት ድሕሪ ምስምምዐን ንጋዜጠኛታት 
ኣብ ዝሃቦ መብርሂ፡ “ሕልመይ ሰሚሩ። ምስ 
ዓባይ ጋንታ ተጸንቢረ ኣለኹ። ምስ ሓደሽቲ 
ደቂ ጋንታይ ክራኸብ ከኣ ኩሉ ነገር 
ብቕልጡፍ ክውዳእ እጽበ ኣለኹ” ክብል’ዩ 
ተዛሪቡ። ኣሰልጣኒ ሊቨርፑል ጀርገን ክሎፕ 
ኣብዚ ክራማት ጄምስ ሚልነር፡ ናቢ ከይታን 
ቻምበርሊንን ካብ ኣንፊልድ ክፋነዉ 
ብምዃኖም፡ መስመር ምክፍፋሉ ከተዓራሪ 
ወሲኑ ከም ዘሎ’ዩ ዝሕበር። እዚ ኣሰልጣኒ፡ 
ንእንግሊዛዊ በሊንግሃም ናብ ኣንፊልድ 
ከምጸኦ ሓሲቡ’ኳ እንተነበረ፡ ጸኒሑ ግን 
ብሰንኪ ክብሪ ዋጋኡ ሓሳቡ ክቕይር 
ከም ዝተገደደ ኣይርሳዕን። ማክ ኣሊስተር 

ኣብ 2019 እዩ ካብ ኣርጀቲኖስ ጁኒየርስ 
ናብ ብራይተን ተጸንቢሩ። እዚ ማልያ 
ሃገራዊት ጋንታ ኣርጀንቲና ወድዩ 16 
ጸወታታት ዘካየደ ተጻዋታይ፡ ኣብ ዋንጫ 
ዓለም 2022 ሃገሩ ብሃገራዊት ጋንታ ስዑዲ 
ዓረብ ክትርታዕ ከላ’ኳ እንተዘይተሰለፈ፡ 
ኣብ ዝቐጸሉ ሽዱሽተ ጸወታታት ግን 
ቀዳማይ ተጸዋዒ ማእከል ሜዳ ክኸውን 
ከም ዝበቐዐ ይፍለጥ። ብሰሉስ ኣብ 
መርሲሳይድ ሕክምናዊ መርመራኡ ዘካየደ 
ማክ ኣሊስተር፡ ምስ ሊቨርፑል ክሳብ 2028 
ዘጽንሖ ውዕል ክፍርም’ዩ ተሰማሚዑ ዘሎ። 

ኣብ ኣንፊልድ ኣብ ዝጸንሓሉ ግዜ ከኣ፡ 
ቁጽሪ 10 ማልያ ወድዩ ክጻወት ምዃኑ 
ተፈሊጡ ኣሎ። ማልያ ቁጽሪ 10 ኣብ 
ሊቨርፑል ፍሉይ ክብሪ ዝወሃባ ማልያ እያ። 
እዛ ቁጽሪ ኣቐዲማ ብጆን ባርነስን ሰይዶ 
ማነን ዝኣመሰሉ ከዋኽብቲ ተጻወትቲ እታ 
ጋንታ ከም ዝተለብሰት ይፍለጥ። ማክ 
ኣሊስተር ከኣ ብዘይካ’ዚ ታሪኽ፡ ቁጽሪ 
ናይቶም ዘድንቖም ኣርጀንቲናውያን 
ተጻወትቲ ዲያጎ ማራዶናን ሊዮነል መሲን 
ክወሃቦ ምኽኣሉ ከም ዘሐጎሶ ተዛሪቡ ኣሎ። 
ሊቨርፑል ነዚ ብሉጽ ኣከፋፋሊ ካብ ነዊሕ 
ኣትሒዛ እያ ከተጣይቐሉ ጸኒሓ። ቅድሚ 
ምጅማር ዋንጫ ዓለም 2022 ዝገበረቶ 
ፈተነ ከም ዘይሰለጣ ኣይርሳዕን።

ስጳኛዊት ባርሰሎና፡ ብሉጽ ተጻዋታይ 
ዓለም ኣርጀንቲናዊ ሊዮነል መሲ ምስ 
ኢንተርሚያሚ ንምጽንባር ዝወሰዶ ውሳነ 
ከም እተኽብሮ ኣፍሊጣ። ሸውዓተ ግዜ 
ሽልማት ብሉጽ ተጻዋታይ ዓለም ዝዓተረ 
መሲ፡ ንናይ ቅድም ጋንታኡ ባርሰሎና 
ገዲፉ ምስ ኣመሪካዊት ክለብ ኢንተር 
ማያሚ ክጽንበር ድሕሪ ምውሳኑ’ያ 
ባርሰሎና ከምዚ ዓይነት መግለጺ ትህብ 
ዘላ። ባርሰሎና ኣብቲ ኣብ ወግዓዊ መርበብ 
ሓበሬታኣ ዘውጸኣቶ መግለጺ፡ “ንውሳነኻ 
ነኽብር። ጽቡቕ ዕድል ድማ ንምነየልካ” 
ክትብል’ያ ጽሒፋ ዘላ። መሲ ማልያ 
ባርሰሎና ወድዩ ኣብ ዝተጻወተለን 21 
ዓመታት፡ 32 ዝተፈላለዩ ዋናጩ ክዓትር 
ከም ዝበቐዐ ይፍለጥ። እዚ ማልያ ሃገራዊት 
ጋንታ ኣርጀንቲና ወድዩ ዋንጫ ዓለም 
2022 ዝዓተረ ተጻዋታይ፡ ምስ ባርሳ ኮይኑ 
ኣርባዕተ ግዜ ጽዋእ ሻምፕዮንስ ሊግ 

ስጳኛዊት ሪያል ማድሪድ ንእንግሊዛዊ 
ጁድ በሊንግሃም ናብ በርናቡ ከተምጸኦ ምስ 
ብሩሽያ ዶርቱሞንድ ከም ዝተሰማመዐት 
ተፈሊጡ። ማድሪድ፡ ነዚ ተጻዋታይ ብ113 
ሚልዮን ፓውንድ ናይ ሽዱሽተ ዓመት 
ውዕል ከም ዘፈረመቶ እየን ማዕከናት 
ዜና ስፖርት ዝገልጻ ዘለዋ። ኣብ ቀዳማይ 
ክፍሊት 88.5 ሚልዮን ፓውንድ ክትከፍል 
ተሰማሚዓ ዘላ ማድሪድ፡ ነቲ ተጻዋታይ ኣብ 
ዝመጽእ 10 መዓልታት ምሉእ ብምሉእ 
መስርሕ ምስግጋሩ ክትውድኣሉ ምዃና 
ተረጋጊጹ ኣሎ። ብሩሽያ ዶርቱሞንድ 
ዝተረፋ 25 ሚልዮን ፓውንድ ምስ 
ብቕዓት እቲ ተጻዋታይ ብምዝማድ 
ኣብ ቀጻሊ’ያ ክትወስዶ። እቲ ተጻዋታይ 
ኣብ ዝሓለፈ ሳምንታት ተደጋጋሚ ናይ 
ብርኪ መጉዳእቲ ከጋጥሞ ከም ዝጸንሐ 
ይፍለጥ። በዚ ኸኣ፡ ኣብ ከተማ ማድሪድ 
ሕክምናዊ መርመራ ከይገበረ እቲ 

መስርሕ ምስግጋሩ ርጉጽ ኣይከውንን’ዩ። 
እቲ ተጻዋታይ፡ ብሰንኪ እቲ መብጣሕቲ 
ከም ዘድልዮ ዝግለጽ ዘሎ ናይ ብርኪ 
ማህረምቱ፡ ምስ ሃገራዊት ጋንታ እንግሊዝ 
ኮይኑ ኣብ መጻረዪ ዋንጫ ኤውሮጳ ኣንጻር 
ሃገራውያን ጋንታታት ማልታን ሰሜን 
መቔዶንያን ኣይክጻወትን’ዩ። ኣሰልጣኒ 
ሪያል ማድሪድ ካርሎ ኣንቸሎቲ፡ ነዚ 
ወዲ 19 ዓመት ኣከፋፋሊ ካብ ነዊሕ 
ኣትሒዙ ዓይኑ ከም ዘውደቐሉ ይፍለጥ። 
ማንቸስተር ሲቲን ቸልስን፡ ነዚ ተጻዋታይ 
ጠሚተንኦ’ኳ እንተነበራ፡ እታ ንምውናኑ 
ብናህሪ ትጎይይ ዝነበረት ግን ሊቨርፑል 
እያ ነይራ። ይኹን’ምበር፡ እታ ጋንታ ዋጋ 
እቲ ተጻዋታይ ኣሰንቢድዋ ዝሓለፈ ወርሒ 
ሚያዝያ ኢዳ ከም ዝሰሓበት ኣይርሳዕን። 
ዝሓለፈ ዓመት ማንቸስተር ሲቲ ብመንገዲ 
ኤርሊን ሃላንድ ምስ ዶርቱሞንድ 
ብዝፈጠረቶ ዝምድና፡ ንበሊንግሃም 

ንምፍራም ተቓሪባ 
ነይራ እያ።   
በሊንግሃም ኣብ 

2020 እዩ ገና ወዲ 
16 ዓመት ከሎ ካብ 
በርሚንግሃም ናብ 
ብሩሽያ ዶርቱሞንድ 
ተጸንቢሩ። ናብ 
ስታድየም ሲግናል 
ኢዱና ፓርክ ካብ 
ዝመጽእ ከኣ ብሉጽ 

ብቕዓቱ ከንጸባርቕ ኣይተሸገረን። ንሱ 
ምስ’ዛ ሎሚ ዓመት ድሕሪ 12 ዓመት 
ንፈለማ ግዜ ጽዋእ ቡንደስ ሊግ ክትወስድ 
ተቓሪባ ዝነበረት’ሞ ልባ ዝተሰብረት ክለብ 
ኣብ ዝተጻወተለን 132 ጸወታታት (ኣብ 
ሰለስተ ወቕቲ) 24 ሸቶታት ከመዝግብ 
ክኢሉ እዩ። በሊንግሃም ኣብዚ ዓመት 
ማልያ ዶርቱሞንድ ወድዩ ኣብ 
ዝተጻወተለን 42 ጸወታታት፡ 14 ግዜ 
ሸቶ ከመዝግብ ከም ዝኸኣለ ሰነዳት እታ 
ጋንታ የረድኡ። በሊንግሃም፡ ሽልማት 
ብሉጽ ተጻዋታይ ቡንደስሊጋ ከም ዝዓተረ 
ዝፍለጥ ኮይኑ፡ ኣብ ታሪኽ ሻምፕዮንስ 
ሊግ ኤውሮጳ እውን እቲ ዝበዝሐ ሸቶ 
ዘመዝገበ ዝነኣሰ እንግሊዛዊ ተጻዋታይ 
ኮይኑ እዩ። በሊንግሃም ምስ ሪያል 
ማድሪድ ክጻወት ድሕሪ ምስምምዑ፡ ኣብ 
ቦታ ልምምድ ዶርቱሞንድ ብምኻድ 
ንንውሕ ዝበለ ሰዓታት ምስ ደገፍቲ እታ 
ጋንታ ከም ዝጸንሐ ጋዜጣታት ጀርመን 
የጋውሓ ኣለዋ። ንሱ ብዘይካ’ዚ፡ ንሓለውቲ 
ስታድየም እታ ጋንታ ፌርማኡ ዘለዎ 
ጽምዲ ጫማ ከም ዝዓደለ ተፈሊጡ ኣሎ። 
ሪያል ማድሪድ ሎሚ ንሳልሳይ ግዜኣ እያ 

ኣብ ኣህጉር ኤውሮጳ ዝደመቑ መንእሰያት 
ተጻወትቲ ተፈርም ዘላ። እዛ ጋንታ፡ 
ኣቐዲማ ኣብ 2021 ካማቪንጋ ካብ ሬነስ 
ኣብ 2022 ከኣ ንቶችሞናይ ካብ ሞናኮ 
ናብ መሳርዓ ጸንቢራቶም ከም ዝነበረት 
ኣይርሳዕን።

ኤውሮጳ 10 ግዜ ከኣ ዋንጫ ላ ሊጋ ስጳኛ 
ከም ዝዓተረ ሰነዳት ናይ’ዛ ካቶሎናዊት 
ክለብ የረድኡ።
ኣብ ዝሓለፈ እዋናት ብዛዕባ መጻኢ 

ሊዮነል መሲ ዝተፈላለየ መግለጺታት 
ክወሃብ ጸኒሑ’ዩ። እዚ ወዲ 35 ዓመት 
ተጻዋታይ፡ 2 ቢልዮን ፓውንድ ብዝግመት 
መጠን ገንዘብ ናብ ስዑዳዊት ክለብ ኣል 
ሂላል ክኸይድ እናተባህለ’ውን ብሰፊሑ 
ክዝረብ ጸኒሑ’ዩ። ትማሊ ምስ ሙንዶ 
ዲፖርቲቮ ዝተባህለ ማዕከን ዜና ኣብ ዝገበሮ 
ቃለ መሕትት ግን እቲ ተጻዋታይ ናብ 
ኢንተር ሚያሚ ከም ዝኸይድ ብወግዒ 
ኣፍሊጡ ኣሎ። መሲ ምስ ፈረንሳዊት 
ፒኤስጂ ንሓደ ዓመት 35 ሚልዮን 
ፓውንድ እናተኸፍለ ክጻወት ዝነበሮ 
ውዕል ኣብዚ ወርሒ’ዩ ዘብቅዕ።

ካብ ዜናታት መስርሕ ምስግጋር ተጻወትቲ 
ከይወጻእና፡ ጽዋእ ፕሪመር ሊግ እንግሊዝ 
ርእያ ዝሰኣነታ ኣርሰናል፡ ንዴክላን ራይስ 
ብ90 ሚልዮን ፓውንድ ክትውድኣሉ 
ተቓሪባ ከምዘላ ተፈሊጡ። ኣቦ መንበር 
ክለብ ዌስትሃም ዴቪድ ሲልቫን፡ እቲ 
ተጻዋታይ ናብ ዝመረጻ ክለብ ክኸይድ 
ከም ዘይክልክሎ’ኳ እንተሓበረ፡ ዋጋ ዴክላን 
ራይስ ግን ካብ 100 ሚልዮን ፓውንድ 
ከም ዘይጎድል ሓቢሩ ኣሎ። እዚ ሓለቓ 
ጋንታ ዌስትሃም ዝኾነ ብሉጽ ተጻዋታይ፡ 
ብማንቸስተር ዩናይትድ እውን ይህደን 
ከም ዘሎ’ዩ ዝግለጽ። ዌስትሃም ንፊዮረንቲና 
2ብ1 ረቲዓ ጽዋእ ኮንፈረንስ ካፕ ድሕሪ 
ምውሳዳ፡ ደገፍቲ እታ ጋንታ ኣብ ዝተፈላለየ 
ማሕበራዊ መራኸቢታት ንዴክላን ራይስ 
ክጸንሕ ክልምንዎ’ዮም ተራእዮም። እዚ 

ተጻዋታይ፡ ካብ ጀርመናዊት ባየር 
ሙኒኽ እውን ተደጋጋሚ ጻውዒት 
ይቐርበሉ’ኳ እንተሃለወ፡ ኣብ ፕሪመር ሊግ 
ክጻወት ከም ዝደሊ ግን ኣነጺሩ ኣሎ። ናይ 
ቀደም ኣሰልጣኒ ቸልሲ ናይ ሕጂ ኣላዪ 
ባየር ሙኒኽ ቶማስ ቱቸል፡ ነዚ ተጻዋታይ 

ካብ ነዊሕ ኣትሒዙ ከድንቖ ከም ዝጸንሐ 
ይፍለጥ። ዌስትሃም ንዴክላን ራይስ 
ድሕሪ ምሻጣ፡ ንተጻወትቲ ማንቸስተር 
ዩናይትድ ሃሪ ማጓየርን ስኮት ማክቲሞናይን 
ክትዕድጎም ከም እትኽእል’ዩ መርበብ 
ሓበሬታ ደይሊ መይል ዝገልጽ።

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

“ዝጠፍአት ዓለም ረኺብና” ተመራመርቲ ስነ-ፍልጠት ተመራመርቲ ስነ-ፍልጠት፡ ኣብ 
ሰሜናዊ ክፋል ኣውስትራልያ ኣብ 
ዝርከቡ ቢልዮናት ዓመታት ከምዘቑጸሩ 
ዝግለጹ ኣኻውሕ፡ ‘ዝጠፍአት ዓለም’ ናይ 
ጥንታውያን ህይወታውያን ከምዝረኸቡ 
ሓቢሮም።
በዚ ድማ፡ እዚ ሓድሽ ዳህሳስ ብዛዕባ 

ቀዳሞት ደቂ-ሰብ ዘሎ ርድኢት ክቕይር 
ከምዝኽእል፡ እቶም ተመራመርቲ 
ኣሚቶም።
እዞም ብ ‘ፕሮቶስተሮል ባዮታ’ ዝፍለጡ 

ብማይክሮስኮፕ ክልለዩ ዝኽእሉ ደቀቕቲ 
ፍጥረታት፡ ኣካል ናይ ‘ዩካርዮትስ’ 

ዝበሃሉ ህይወታውያን ኮይኖም፡ ቅድሚ 
ኣስታት 1.6 ቢልዮን ዓመታት ኣብ ማይ 
ይነብሩ ከምዝነበሩ እቶም ተመራመርቲ 
ወሲኾም ገሊጾም።
ብመሰረት እቶም ክኢላታት፡ 

‘ዩካርዮትስ’ ዝተሓላለኸ ኣቃውማ 
ዋህዮታት ዘለዎም ኮይኖም፡ እዚ ድማ 
ንማይቶኮንድርያ ከምኡ’ውን ኒውክለስ 
ዘጠቓልል እዩ።
ዩካርዮትስ፡ ንፋንጋስ፡ ኣታኽልቲ፡ 

እንስሳታትን ከም ኣሜባ ንዝኣመሰሉ 

ሓደ ዋህዮ ዘለዎም ህይወታውያንን 
የጠቓልሉ።
“እዚ ርኽበት፡ ተረፍ ሓረግ ወለዶ ደቂ-

ሰብን ካልኦት ፍጥረታትን እዩ። ዩካርዮትስ፡ 
ቅድሚ’ቶም 1.2 ቢልዮን ዓመታት 
ዝነበሩ ናይ መወዳእታ ዩካርዮቲካውያን 
ሓባራዊ ደቂ-ሰብ (LECA) እውን 
እንተኾነ ነይሮም እዮም” ክብል ሓደ 
ካብ’ቶም ካብ ኣውስትራልያ፡ ፈረንሳ፡ 
ጀርመንን ኣመሪካን ዝተወከሉ ስነ-
ፍልጠተኛታት ይሕብር።

እዞም ጥንታውያን ፍጥረታት፡ ኣብ 
መላእ ዓለም ኣብ ማያዊ ኣከባቢ ብብዝሒ 
ዝነብሩ ኮይኖም፡ ንመብዛሕትኡ ታሪኽ 
ስነ-ህይወት ምድሪ ቅርጺ ዘትሓዙ ክኾኑ 
ከምዝኽእሉ ይግለጽ።።
ርኽበት ‘ፕሮቶስተሮል ባዮታ’፡ 

ውጽኢት ናይ 10 ዓመታት ስራሕ 
ተመራመርቲ ስነ-ፍልጠት ኮይኑ፡ ዝሓለፈ 
ሓሙስ እዩ ኣብ ‘ኔቸር’ ዝተሰምየት 
ሰሙናዊት ሳይንሳዊት መጽሄት ብሪጣንያ 
ተሓቲሙ።

ኢንዶነዥያ፡ ብጉዳይ ሰደድ ‘ዘይቲ ዶማ’ ንሕብረት ኤውሮጳ ወቒሳ
ፕረዚደንት ኢንዶነዥያ ጆኮ ዊዶዶ፡ 

ኣብ ልዕሊ ፍርያት ዘይቲ ዶማ (ፓልም 
ኦይል) ሃገሩን ጎረቤት ሃገር ማለዥያን 
ብምዕራባውያን ሃገራት ዝፍጸም ዘሎ 
ኣድልዎ ንምምካት፡ ምስ ማሌዥያ 
ዝግበር ምትሕብባር ክሕይል ጻውዒት 
ኣቕሪቡ።
እቲ ፕረዚደንት ነቲ ጻውዒት ዘቕረበ፡ 

ሕብረት ኤውሮጳ ኣብዚ ዓመት’ዚ ምስ 
ምብራስ ኣግራብ ዝተኣሳሰሩ ፍርያት ካብ 
ወጻኢ ምእታው ዝእግድ ሕጊ ድሕሪ 
ምጽዳቑ እዩ።
ኢንዶነዥያን ማሌዥያን ኣብ ንግዲ 

ዘይቲ ዶማ ዓለምና ኣብ ቀዳማይ ደረጃ 
ካብ ዝስርዓ ሃገራት ምዃነን እዩ ዝሕበር።
መራሕቲ ክልተአን ሃገራት ኣብ ዝሃብዎ 

ሓባራዊ መግለጺ፡ ነቲ ሕብረት ኤውሮጳ 
ኣብ ልዕሊ ዘይቲ ዶማ ዝወስዶ ዘሎ ናይ 
ኣድልዎ ስጉምትታት ንምምካት ብቐረባ 
ክተሓባበሩ ቃል ኣትዮም።
ብተወሳኺ፡ ሕብረት ኤውሮጳ ፍታሕ 

ንምምጻእ ብቕልጡፍ ክሰርሕ፡ እቶም 
መራሕቲ ኣብ መግለጺኦም ጸዊዖም።
ብሓባር ኣስታት 85 ሚእታዊት ካብ 

ዓለማዊ ሰደድ ዘይቲ ዶማ ዝሽፍና 
ኢንዶነዥያን ማሌዥያን፡ ዝሓለፈ ሰሙን 
ላዕለዎት ሰበ-ስልጣን መንግስቲ ክልቲአን 
ሃገራት ናብ ብራስለስ ብምጕዓዝ ምስ 

ኣብ ህልቂት ሩዋንዳ ዝተሳተፈ ጥርጡር 
‘ንፍርዲ ብቑዕ ኣይኮነን’ ተባሂሉ

ኣብ 1994 ኣብ ሩዋንዳ ንዝተፈጸመ ህልቂት 
ብገንዘብ መዊሉ ተባሂሉ ዝተኸሰሰ ጥርጡር፡ 
“ንፍርዲ ኣብ መጋባእያ ደው ክብል ብቑዕ 
ኣይኰነን” ክብል ቤት-ፍርዲ ሕቡራት ሃገራት 
ወሲኑ።
እቲ ፌሊሲዬን ካቡጋ ዝተባህለ ጥርጡር፡ 

ጽኑዕ ሕማም ኣእምሮ ከምዘለዎ ብሰብ-ሞያ 
ጥዕና ክንገር ጸኒሑ እዩ።

እቲ ጥርጡር፡ ድሕሪ’ቲ ህልቂት ን26 
ዓመታት ዝኣክል ተሓቢኡ ድሕሪ ምጽናሕ 
እዩ ብ2020 ኣብ ፓሪስ - ፈረንሳ ኣብ ቀይዲ 
ኣትዩ።
ኣብ እዋን ህልቂት ሩዋንዳ እቲ ዝሃብተመ 

ሩዋንዳዊ ከም ዝነበረ ዝንገረሉ ፌሊሲዬን 
ካቡጋ፡ ሚሊሻታት ሁቱ ን800 ሽሕ ቱትሲን 
ዘይንጡፋት ሁቱን ክቐትሉ መዊሉ ብዝብል 

ክሲ እዩ ኣብ ትሕቲ ቀይዲ ጸኒሑ።
ካብቲ ህልቂት ብዝደሓኑ ዓሌት ቱትሲ 

ዝቖመ ማሕበር ኢቡካ፡ ብብይን ደያኑ 
ከምዝሓዘነ ንቢቢሲ ኣብ ዝሃቦ ሓበሬታ ገሊጹ።
እቲ ቤት-ፍርዲ፡ ኵነታት ጥዕና ፌሊሲዬን 

ካቡጋ ንምምርማር፡ ኣብ መጋቢት መስርሕ 
ፍርዲ ደው ክብል ውሳነ ከም ዘሕለፈ 
ይፍለጥ።

ብመሰረት ሰነዳት 
ቤት-ፍርዲ፡ እቲ 
ጥርጡር ወዲ 88 
ዓመት ሽማግለ 
ኰይኑ፡ ንሓቀኛ 
ዕድመኡ ዝምልከት 
ግን ሓደ ሓደ 
ዘይምርድዳኣት 
ከምዘለዉ እዩ 
ዝግለጽ።
ፌሊሲዬን ካቡጋ፡ 

ኣብ 1970ታት ኣብ ንግዲ ቆጽሊ ሻሂ 
ተዋፊሩ ብዘዋህለሎ ሃብቲ ተሓጊዙ፡ ንዓሌት 
ሁቱ ኣጽዋራት ከምዘዕጠቐ እዩ ዝኽሰስ።
ብተወሳኺ፡ እዚ ሃብታም ነጋዳይ፡ በቲ ንሱ 

ዝውንኖ ዝነበረ መደበር ራድዮ፡ ሁቱ ንዓሌት 
ቱትሲ ክቐትሉ ዘለዓዕሉ ናይ ጽልኢ ዘረባታት 
ብምፍናው፡ ነቲ ህልቂት ከምዘጐሃሃሮ ይኽሰስ።

‘ኣብ ተፈጥሮኣዊ ጸጋታት ውቅያኖስ ዝወርድ ሃስያ ብኢሱ’ ተባሂሉ
ዓለማዊ ዋዒ፡ ፕላስቲካዊ ጐሓፍን ልዕሊ 

ዓቐን ምግፋፍ ዓሳን፡ ኣብ ልዕሊ ተፈጥሮኣዊ 
ጸጋታት ውቅያኖሳትን ባሕርታትን ዘውርዶ 
ሃስያ ከምዝወሰኸ፡ ሓድሽ መጽናዕታዊ 
ጸብጻብ ኣመልኪቱ።
ሙቐት ላዕለዋይ ጽፍሒ ውቅያኖሳትን 

ባሕሪታትን ዓመታዊ ብ0.13 ዲግሪ-

ሰንቲግሬድ ክውስኽ ምጽንሑ ዝጠቐሰ’ቲ 
ጸብጻብ፡ እዚ ነቲ ኣብ ልዕሊ ህይወታዊ 
ብዙሕነት ዝወርድ ሃስያ ብዕጽፍታት 
ኣዛዪድዎ ከምዘሎ ሓቢሩ።
ፕላስቲካዊ ጐሓፍ፡ ኣብ ብርሰት ተፈጥሮኣዊ 

ጸጋታት ማያዊ ኣካላት ዓቢ ጽልዋ ዘለዎ 
ምዃኑ ዝሓበረ’ቲ መጽናዕታዊ ጸብጻብ፡ 

ተወሳኺ
ንፈለማ እዋን ብዘይ ዘርኢ ተባዕታይ 

ዝጠነሰት ሓርገጽ፡ ኣብ ኮስታሪካ ኣብ 
ዝርከብ መካነ እንስሳታት ተረኺባ።
እታ ሓርገጽ፡ ብጀነቲካዊ መዳይ 

99.9 ሚእታዊት ምስኣ ዝመሳሰል ድቂ 
ከምዝሓዘት እዩ ዝሕበር ዘሎ።
እቲ ‘ቪርጅን በርዝ’ ብዝብል ቅጽል 

ዝፍለጥ ተርእዮ፡ ቅድሚ ሎሚ እውን 
ኣብ ዓሌታት ኣዕዋፍ፡ ዓሳታትን ካልኦት 
ተመሳሰልቲ እንስሳታትን ዝተራእየ 
ኮይኑ፡ ኣብ ሓርገጽ ግን ቅድሚ ሕጂ 
ተረኺቡ ከምዘይፈልጥ እዩ ዝግለጽ።
ተመራመርቲ ስነ-ፍልጠት፡ እቲ ፍሉይ 

ባህሪ ካብ ፍልቀታውያን ቅድመ-ወለዶ 
ዝተወርሰ ክኸውን ከምዝኽእል እዮም 
ዝእምቱ።
እታ ሓርገጽ ገና ኣብ ክልተ ዓመት 

ዓመታዊ ልዕሊ 14 ሚልዮን ቶን ፕላስቲካዊ 
ጐሓፍ ናብ ማያዊ ኣካላት ከምዝጽንበር 
ኣፍሊጡ።
ልዕሊ 80 ሚእታዊት ካብ’ቲ ኣብ ማያዊ 

ኣካላት ዘሎ ጐሓፍ፡ ውጽኢት ፕላስቲክ 
ምዃኑ ይሕበር።
እቲ ተርእዮ በዚ ፍጥነት እዚ እንተቐጺሉ፡ 

ኣብ ውሽጢ 50 ዓመታት ፕላስቲካዊ 
ጐሓፍ ልዕሊ 550 ሽሕ ትርብዒት ኪ.ሜ 
ክሽፍን ከምዝኽእል እዩ ዝእመት ዘሎ።
ልዕሊ ዓቐንን ዘይሕጋውን ንጥፈታት 

ምግፋፍ ዓሳ’ውን፡ ኣብ ልዕሊ ህይወታዊ 
ብዙሕነት ከቢድ ጽልዋ ካብ ዝፈጥሩ ዘለዉ 
ጠንቂታት ምዃኑ’ዩ እቲ መጽናዕታዊ 
ጽሑፍ ዝገልጽ።
ብዛዕባ ኣገዳስነት ውቅያኖሳት ዘሎ ንቕሓት 

ንምዕባይን ዘላቒ ኣጠቓቕማ ንምሕያልን፡ 
ብሕቡራት ሃገራት 8 ሰነ ዓለማዊ መዓልቲ 
ውቅያኖስ ተባሂላ ከምእትኽበር ይፍለጥ።

መራሕቲ ሕብረት ኤውሮጳ ተራኺቦም፡ 
ብዛዕባ ሕጊ ምብራስ ኣግራብ ዝርርብ 
ከምዘካየዱ ይዝከር።
ብዘይካ’ዚ፡ ክልቲአን ሃገራት መሰል 

ስደተኛታት ሰራሕተኛታት ዝሕሉ 
ሕጊ ንምቛም ተሰማሚዐን ምህላወን፡ 
ፕረዚደንት ጆኮ ኣብ መግለጺኡ ወሲኹ 
ሓቢሩ።

ዕድመኣ እንከላ ዝተረኽበት ኮይና፡ ካብ 
ሽዑ ጀሚራ ክሳብ ሎሚ ምስ ካልኦት 
ሓራግጽ ፈጺማ ከይተራኸበት ንበንይና 
እያ ክትነብር ጸኒሓ። 
ኣብቲ ዓውዲ ን11 ዓመታት መጽናዕቲ 

ዘካየደ ዶክተር ዋረን ቡት፡ እቲ 
ብሳይንሳዊ ኣጸዋውዓ ‘ፓርቴኖጀነሲስ’ 
ዝበሃል ተርእዮ፡ ቅድሚ ሕጂ ኣብ 
ሓራግጽ ዘይተራእየሉ ምኽንያት 
- ምናልባት ሰባት ነዞም እንስሳታት 
ከስተብህሉሎም ስለዘይጸንሐ ክኸውን 
ከምዝኽእል እዩ ዝሕብር።
‘ፓርቴኖጀነሲስ’፡ ተፈጥሮኣዊ 

መስርሕ ዘይጾታዊ ምርባሕ ኮይኑ፡ 
ምዕባለን ዕብየትን ድቂ ድማ ኣብ ናይ 
ሓደ ወገን ዋህዮታት ዘርኢ (ጋሜት) 
ይፍጸም።

